
»1ida,“ sahoet itoe njonja bangsawan‘. ,;s &)43» en
tace, ijang nona itoe telah ada di sini moelai dar; baroe
totkar moesin; kerna pada tempo komedi ini baroe moelai
main, saja soedah lihat dia di ini roewangan, dan soedah
‘seboelan lamanja ija menonton saban sore, dengen terantar
oleh itoe lelaki ijang sekarang ada beserta dxa atawa oleh
satoe boedjang hitam.”

Franz tida poetoes memandang pada itoe nona Griek,
sedeng si- nona tida menengok ka lain tempat, hanja melihat
sadja pada komedi ijang main.

Sesoedahnja lama sedikit, Franz dapet lihat itoe lelaki, ijang

- ada di tempat goeram .bectbangkit dari korsinja dan mengam-
peri pada itoe nona Griek, ijang-lantas menengok dan ber-
.omong sedikit. Roepanja lelaki itoe tida djoega kalihatan tegas
oleh’Franz, dari sebab kaalingan dengen orang.

Sebentar lagi, sesoedahnja komedi main lagi sedjoeroes,

~ Franz d]adl terked]oet Ia dapet lihat roepanja itoge lelaki
ijang ada beserta itoe nona Griek, dan orang ini boekan

lain: adan;a hanja Slmbad orang pelajaran, ijang Franz soe-

" ‘;dah taoe bertemoe ‘di dalem astana di Monte Christo, dan

{.‘_-;-':denger d]oega soewaranja dan lihat potongan toeboehnja
di itoe astana toewa ijang diseboet Coliseum. :

§ Sesoedahn}a tertiengang sekoetlka laman]a Franz itoe lan-
tas berkata:

: »1adi saja soedah menanija, kaloe kaoe kenal pada itoe
- nona Griek; sekarang sa]a ingin menanja, brangkah kaoe

 kenal sama soewaminja nona itoe.”

| Soewamm]a saja tida kenal,“ sahoet Gravin.

»Apa kaoe soedah melihat tegas pada roepanja 2

»Belon sekali,” sahoet Gravin sambil mengambil teropong

dan lantas melihat dengen nona Griek itoe: tapi sekar-
ang saja melihat tegas djoega padanja; sajarasa orang ini
baroe di gali dari dalem koeboeran, satoe mait i ijang dapet
sedar kombali; kerna moekanja ada poetjet sekali.”

— »Memang selamanja ‘roepanja bewarnah begitoe.“

— ,Kaloe begitoe, kaoe kenal padanja ? Siapatah dia itoe?“
- — ,oaja rasa soedah bertemoe padanja dan sekarang sa--
ja merasa ada kenali dia itoe.*

,Hal“ kata poela itoe Gravin sembari angkaf poendak-
nja sendiri: ,,soenggoeh roepanja itoe seperti satoe mait:
pantaslah djoega kaoe kenali padanja, kerna, toeroet saja
poenja rasa- siapa soedah taoe Jihat padanja, tentoe tida
‘bisa loepaken roepanja itoe. Boekanlah dia ini satoe setan .
ijang berbadan manoesia qang orang tieritaken biasa i 1sap da-

rahnja orang tidoer ?“ |
~ ,Saja misti dapet taoe, dia ini siapa adanja,* kata Franz
'sambil \berbangkit. i , »
| ;.Nanti! nanti!* kata Gravin: ,,djangan kaoe tinggalken
‘saja; saja soedah ingat mao: minta kaoe antarken poelang.*

»Apa kaoe merasa takoet? kata Franz dengen berbisik
pada Gravin itoe. [k

»,Dengerlah,“ kata poela Gravin itoe: »toewan Bijron te-
lah berkata padakoe, ijang ija pertjaja ada setan begitoe ija

berkata dengen betoel, qang ija sendiri soedah taoe lihat
itoe, hingga ija tjeritaken itoe ada sama betoel dengen -

roepdnja orang ini: ramboetnja hitam, matanja besar berso-
rot tadjem, dan moekanja poetjet seperti mait. Biarlah kaoe -
beringat djoega, bahoewa orang ini tida ada bersama-sama .
dengen prampoewan sebegimana biasa, hanja ada beserta 4
dengen satoe prampoewan asihg, satoe prampoewan Griek,

ijang tentoelah djoega satoe prampoewan bangsa setan ada-
nja. Maka saja minta djanganlah kaoe pergi padanja. Di
besok pagi kaoe boleh tjari katerangan, kaloe kaoe maoe;
tapidi ini sore kaoe djangan tinggalken saja di sini.“

Franz maoe djoega pergi hamperi orang itoe.
~ ltoe Gravin lantas berbangkit dan berkata: ,Sekarang
djoega saja maoe pergi; saja tida bisa tinggal di sini sam-
pe komedi soeda brenti main. Di roemahkoe ada tetamoe.
Apa kaoe tida aken antarken saja poelang?“ :
. Franz tida bisa berkata apa-apa lagi, dan lantas sadja
. berdjalan antarken Gravin itoe ka loewar, laloe berkandaran
bersama sama. T empo sampe di astananja Gravin itoe,
- Franz tida dapetken tetamoe, djoega tida ada tetamoe ijang
bakal dateng; maka lantaslah djoega ija tanjaken hal itoe
pada Gravin.

,Sebenarnja saja ada merasa koerang enak badan,“ kata
. itoe Gravin pada Franz: ,dan ingin poelang aken tinggal
. sendiri-diri. Moekanja itoe lelaki ijang poetjet, telah bikin
| saja merasa kaget.“
" ' Franz bersenjoem.

sDjangan tertawa,“ kata poela Gravin itoe: ,biarlah
~  kaoe djandjiken padakoe satoe perkara.”
- — ,Perkara apa?“
. — ,Diandjian doeloe ijang kaoe nanti trima permintainkoe.”
— ,9aja nanti trima segala permintadnmoe, kaloe sadja
. kaoe tida meminta soepaja saja djangan tjari taoe halnja
. itoe lelaki ijang .poetjet. Saja ada poenja lantaran aken
~ kapingin taoe siapa adanja orang itoe, dari mana ija dateng
' dan kamana ija hemdak pergi.”
- ,,Dan mana ija dateng, “itoelah saja tida taoe, tapl ke-

mana ija menoedjoe, 1toelah saja bisa btlang padamoe ija-
menoedjoe ka noraka.” |
~— ,Djandjian apatah qang kaoe ingin dapet dari padak‘oe
Njonja?“

— , Biar sekarang kaoe teroes berdjalan poelang ka roe-
mah makan dan djangan tjari d]alan aken bertemoe lagi
sama itoe orang poetjet di ini sore Saja tida maoe kaoe
dateng pada orang itoe, sehabxsn]a kaoe antarken saja. Kaloe
kaoe maoe, kaoe boleh bertemoe padanja di besok pagi;
tapi djangan sekali kaoe bawa dia dateng padakoe, kaloe
kaoe tida soeka saja ini djadi mati kerna takoet. Sekarang
saja bri padamoe ,slamat tidoer;” aken saja sendiri, saja
taoe betoel ijang saja tida nanti bisa poelas.”

‘Habis bilang begitoe, Gravin itoe lantas masoek ka dalem
astananja, sedeng Franz tida taoe betoel, apa Gravin itoe
telah main-main sama dia, atawa ada dengen sebenarnja
merasa takoet.

Setelah sampe di roemah-makan, Franz dapetken Albext
lagi berdoedoek -di korsi malas dengen mengisap roko.

,He, kaoe soedah dateng kombali!® kata Albert pada
Franz ,demi Allah! 'sajasoedah era di besok pagi barqelah
kaoe nanti poelang.*

,Sobat!“ sahoet Franz: ,sesat sekali'doegaﬁnmoe kaioe
kaoe mendoega ada perkara tjinta-tjintadn antara itoe Gravin
dan saja.” : i

,Kaoe maoe. sa;a mendoega begnmana? Itoe Gravin kasxh
 tabe ‘padamoe, bitjara bisik-bisik di koepingmoe dan mmta
kaoe antarken poelang padanja.® .

— ,Sebab ija tida ada poenja rasiasijang misti dxoempat—

ken, itoelah sebabnja makaija tida pilih-pilih kelakoeannja

di depan orang. Lain dari begitoe, apa kaoe tida l!hat ijang
Gravin itoe ada ketakoetan?“ .
— ,Ketakoetan? Takoet sama itoe toewan ijang amat
sopan dan ada di roewangan depan kita sama-sama itoe
. nona Griek ijang eilok? Dergerlah saja tjerita: saja kapingin
i taoe, siapa adanja itoe; maka tempo ija orang kaloewar
. dari roewangan, saja sengadja‘djalan berdekatin sama dia._
Dia itoe satoe lelaki ijang tjakap sekali dan berpakean dengen
- beres. Moekanja ada poetjet, itoe betoel; tapi kaoe toch -
. taoe, bahoewa moeka ijang poetjet itoe ada banjak di antara
orang-orang besar.” | '
Franz tertawa, dan laloe berkata: ,,Saja poen ada rasa, ba-
hoewa ingatannja Gravin atas hal orang itoe, tida boleh dise-
~ boet ingatan orang berboedn Tapi apa itoe Lelakl ada bitjara
. apa-apa?”
~ — ,lja ada bitjara, tapi dengen hahasa: dieman keno
_ ijang mirip pada bahasa Griek.“
_ — ,lja bitjara dengen bahasa begitoe?*

— ,,ja o R
- — ,Kaloe begitoe, benerlah dia djoega“
0 ”Apa kaoe bllang ?¢ : ' &

o

b . —,,Tida apa-apa; tapi kaoe ini lagi bikin apa ?*
. —,,Saja maoe girangken hatim~e dengen sekoenjoeng-
. koenjoeng.“ |

- — ,,Dengen apa ?“ ,

.~ — ,,Kaoe taoe, bahoewa knta-orang tida bisa dapet satoe

kareta bagoes, boekan ?” | |

»Ja,” sahoet Franz: ,,dan kita soedah berboewat apa qang
boleh aken dapet satoe kareta tagoes, tapi pert;oemah
L

,Sekarang saja dapet satoe ingatan bagoes.“

— ,,Kaoe ingat apa ?* '

— ,,Dengerlah! Tida ada lagi akal aken® dapet satoe ka-
reta, sebegimana ijang biasa terpake di dalem hari kerajain,
boekan ?*

— -, Tida.*

— ,,Koeda poen tida.”

— ,, Tida.*
— ,, l'api satoe gerobak tentoe boleh d]oega kitamendapet?“
_— ,,Boleh djadi,”

— ,,Sepasang sampi penarik djoega ?*

3 »Ja : : )

— ,Doewa roepa barang itoelah ada bergoena boewat
kita. Saja nanti soeroeh hiasi gerobak itoe dan kita orang
berpakean tjara toekang potong gandoem. Kaloe kaoe poenja
Gravin maoe -toeroet pada kita dan berpakean tjara pram-
poewan Puzzol atawa Sorrente, kita’ ’poenja gerobak nanti
djadi sama sekali dengen ijang ada di dalem pigoera boe—
" watan Leopold Robbert.“

— ,,Ah, soenggoeh-soenggah kaoe poenja ingatan ini ada
bagoes sekali ! ‘

— ,,Bagoes, ja? Orang kita. Kita-orang misti toeroet ber-
soeka-soeka di kerajain dengen berdjalan kaki, sebab kita
tida dapet kereta; tapi sekarang orang nanti lihat, ijang ki-
ta bisa adaken barang matjem baroe!“ .

— ,,Apa kaoe soedah bitjara djoega ingatanmoe ini
pada lain orang?‘ -

'—-—,,Ja pada Pastrini. Tempo saja baroe poelang, saja
panggil dia dan britaoe niatankoe. lja berkata, gerobak dan |
sampi di segala waktoe kita boleh dapet o

- ,,Di mana dia ada sekarang?“
L ks . Siapap!

~  Pastrini."

— ,,Dia lagi pergi tjari itoe gerobak dan sampi, soepdja
_ boleh lantas didandani dari sekarang sebentar djoega- ija
panti dateng kasih kabar pada kita."
. Di itoe waktoe djoega pintoe tertoelak dan kapalanja
§ Pastnm kalihatan di pintoe.
; . »,Boleh sajagmasoek ?” kata Pastrini itoe.
@ ,.Boleh sekali!” sahoet Franz.
| ,Begimana?” kata Albert pada Pasmm itoe: ,apa kaoe
soedah dapet ito¢ gerobak dan sampi?”’ |

Saja dapet barang ijang lebih baik,” sahoet Pastrini.

~ Barang ijang lebih baik?” <

— ,Ja, Toewankoe!” o
15 :;--,,Apatah itoe ?” ‘
 — ,Toewankoe taoe, bahoewa Graaf de Monte-Christo
ada menoempang di atas tingkatan ini.”

,,]a kita taoe itoe.”
,Qraaf itoe dapet taoe, ijang toewankoe tida bisa dapet
ka,reta, dan ija silaken toewankoe aken’ ambil doewa tempat
. di dalem ija poenja kareta dan lagi doewa tempat padaija
- pderija djendela-djendela di astana Rospoli.* '
" Albert dan Frianz memandang satoe pada lain.
_,Apa kita boleh trima,* kata Albert : ,oendangannja seorang
asmg ijang kita tida kenal?” \ '
.»Orang begimanatah QGraaf de Monte-Chnsto itoe 2 tanja
%, Franz pada Pastrini. !
»oatoe toewan bangsawan dari Sicilie atawa dari Maltha,
_ﬁbq?sa;a tida taoe terang, sahoet Pastrini: ,tapi ada baik

- Sekali dan kaja.”

»» 1 oeroet saja poenja rasa,” kata Franz pada Albert : , kaioe
orang itoe ada beradat baik sebegimana dikataken oleh ini
toewan roemah, haroeslah ija mengoendang pada kita dengen

 soerat atawd . . .“

Sedeng Franz berkata begntoe adalah ferdenger pintoe
diketok.

,.Boleh masoek!“ kata Franz, dan satoe boed]ang ijang
berpakean bagoes, lantas -dateng ka hadepantia. ’

,oaia bawa ini dari Graaf'de Monte-Christo boewat toe-
wan Baron Franz d‘Epinay dan boewat toewan Burggraaf
Albert de Morcerf.“ kata itoe boedjang, sambil serahken
doewa kaartps pada toewan Pastrini ijang lantas kasmken
toe pada Franz dan Albert. s

,Graaf de Monte-Christo,” kata itoe boedjang pada Franz

dan Albert; ,,meminta idzin aken dateng berdjoempa-pada

toewan-toewan di besok pag;, ija harep boleh dapet kabar
di waktoe kapan ija boleh dateng.*
»,Demi- kahormatankoe!“ kata Albert pada Franz: ,tida

- ada katjelahannja: semoewa beres sekali! — Bilanglah pada

toewanmoe,* kata poeia Albert itoe pada boedjang ijang .

 bawa kaartjis: ,,bahoewa kita orang sendm hendak dateng

berdjoempa padanja.”
_Itoe boedjang lantas berlaloe. _
,Bener sekali katamoe, Toewan Pastrini!“ kata Albert:

. itoe Graaf de Morite-Christo seorang sopan sekalil

»Apa toewankoe trima ija poenja oendangan?*“ tanja .
Pastrini.

»Tentoe ! sahoet Albert: ,Tapi haroeslah kita berkata, |
ijang hatikoe ada menjesal djoega sedikit, oleh kerna tida dja-

- di berkandaran dengen gerobak ijang dihiasi; maka sedn-
denja itoe djendela di astana Rospoli tida senangken hati ki-
ta, baiklah kita nanti teroesken djoega kita poenja niatan
ijang pertama Begimana kaoe rasa, Franz ?*

,,Sala rasa,” sahoet Franz: ,haroes saJa berkata, bahoe-
wa saja penoedjoe pada djendela itoe.”

Sambil berkata begitoe, Franz berbangklt aken txdoer dan
beringet sadja pada omongannja orang ijang ija denger di
Colliseum. Sebab begitoe, Franz itoe djadi berpikir dan tida
bisa tidoer seperti biasa. Pada besoknja ija bangoen di waktoe
masih pagi, sedeng Albert masih poelas dengen enak.

Franz panggil toéwan Pastrini dan berkata padanja : ,Boe-
kankah di ini han bakal ada orang djalanken hoekoeman
mati ?* -

Ja, Toewankoe I sahoet Pastrini: ,tapi k-aloe ‘sékarang

toewan maoe dapet djendela boewat menonton itoe, soe-

* dah tida bisa dapet.

% ~.— ,Akoe boekan maoe minta djendela, hanja kapingin

. taoe brapa orang ijang bakal di hoekoem, siapa nama-nama-

“i.n]a dan tjara begimana marika nanti dihoekoem ?* -

E ,Oh, kabetoelan sekali! baroesan saja ada ‘trima pa-'

‘pan warta Sl

. . —,Papan warta? apatah itoe?“ - :

. =, Satoe papan ketjil ijang digantoeng di mana tikoeng-

an-ﬁkoengan djalanan, pada tiap kali ada orang hoekoeman

maoe djalanken hoekoemannja. Di papan itoe ada tertoelis

""namanla orang hoekoeman, lantarann]a mendapet hoekoem-

(  -an dan- tjara begimana ija nanti djalanken hoekoeman itoe.

f‘-ﬂ.Maksoedn]a papan ini aken oendang orang-orang ibadat

| herdowa pada Allah, soepaja orang hoekoeman itoe dapet rasa

" menjesal atas berboewatannja dan mendapet koer’nia dari
Toehan Maha koewasa.” i
- — ,,Apa orang bawa papan 1t0e padamoe, soepaja kaoe
toeroet berdowa 7

— ,,Boekan, T oewankoe | hanja sa;a ada bikin djandjian
sama pengeloewar warta, soepaja ija kasih wartanja pada
saja, hingga djikaloe ada tetafmoe soeka menonton, tetamoe
inj dapet kahar siang-siang:‘ '

Jtoelah satoe tanda ijang kaoe bzsa sekali merawati
tetamoe.* s

— ,,Oh, saja biasa berboewat, apa qang bokeh afken djadi
ke senangan hatinja saja poenja tetamoe.”

— ,Ja, itoelah akoe dapet kanjatadnnja dan akoe nanti
tieritaken itoe pada segala sobhat dan kenalankoe. Sekarang
~ biarlah akoe bisa dapot batja dloeﬂa boenjinja 1toe papan
warta. —

Pastrini memmggoet, laatas berlaloe, dan sebentar lagi
ija dateng kombali dengen bawa itoe papan ijang terszboet.

Boenjinja toelisan ijang ada di papan itoe begini:

yDengen ini dibri taoce, bahoewa dengen menoeroet poe-f ,
toesannia Pengadilan, di hari Slasa 22 Februari, nanti di-
djalanken di lapangan del Popolo hoekoeman mati pada
seorang lelaki hernama. Anireas Rondolo, ijang disalahi telah
boenoeh seorang hamba gredja bernama Don Cesar Torlini;
djoega pada seorang lelaki nama Peppino alias Rocca Priori,
ijang tertoedoeh ada berkawan ‘sama kapala begal nama
Luigi Vampa..Jang pertama bakal disembelilr seperti satoe
hewan, dan ijang kedoewa itoe bakal dikoetoengken lehernija.
Sekalian orang ibadat disilahken berdowa pada Allah, soepaja
ini doewa orang hoekoeman dapet rasa menjesal atas peér-

. boewatannja, 'hingga ija orang boleh dapet koernia darf
Toehan ijang Maha Soetji.”

Naman]a itoe orang-orang hoekoeman, demtklanlah djoega
lantarannja terhoekoem, ada tjotjok sebegimana ijang Franz
soedah denger di dalem astana Coliseuni. Maka Franz rasa,
itoe orang Transtevero tentoe sekali boekan lain adanja, hanja
Luigi Vampa, dan itoe orang asing ijang berkata-kata sama
Luigi itoe, tentoe sekali Simbad orang pelajaran adanja.

Pada poekoel sembilan, Franz perg1 bangoenin Albert,
dan ija merasa heran, tempo melihat sobatnja itoe kaloewar
dari kamar dengen soedah berpake-pakean. la tida kira, sobat-
nja itoe soedah bangoen di waktoe masih pagi.

. »Begimana kaoe rasa, Toewan Pastrini!“ kata Franz pada

toewan-roemah: ,apa Kita-orang ijang sekarang soedah se-
dia, boleh lantas bertemoe di ini waktoe pada Graaf de

Monte-Christo ?* gt '

Boleh sekali!“ sahoet Pastrini: ,,Graaf de Monte-Christo

biasa bangoen di waktoe pagi; saja rasa, ija soedah ba-
" ngoen lebih dari doewa djam lamanja. :

— . Tida ada katjelahan apa-apa, kaloe kita dateng ber-
djoempa padanja di ini waktoe?*

— ,,Tlda sekali!*
- — ,Kaloe begitoe, Albert ! seénden]a kaoe ada sedia aken
berangkat marilah kita berdjalap.*

Albert memanggoet, dan ija-orang berdoewa lantas ber-
- djalan ka tempatnja Graaf de Monte-Christo. Toewan Pas-
; .‘frml berdjalan doeloean danm mengetok pada pintoe. Satoe
2 boed}ang boekaken pintoe itoe, dan Pastrini lantas bri taoe,
bahoewa Franz dan Albert minta bertemoe pada Graaf.
'ltoe boedjang memanggoet, laloe silaken Franz dan Albert

masoek ka dalem kamar tetamoe. S

lia orang djalan meliwat di doewa kamar ijang terhias
bagoes, sebegimana ijang ija-orang tida sangka aken dapet itoe
di roemahnja Pastrini. Achirnja ija orang sampe di satoe
kamar besar ijang terhias lebih bagoes lagi. Permadani ba-
goes ada menoetoepi dasarnja kamar itoe, sekalian Kkorsi
- dan bangkoe ada terlapis dengen beloedroe, tembok-tem-
bok ada terhias dengen pigoera-pigoera berharga besardan
lain-lain bafang sebaginja, “sedeng sekalian djendela dan
pintoe ada pakean kelamboe haloes dan bagoes.

,,Toewan-toewahkoe, silaken berdoedoek dan saja aken
pergi wartain padatoewan Graaf, kata si boedjang dengen
memanggoet dan teroes masoek ka lain kamar. .

,Begimana kaoe poenja rasa atas hal ini Graaf de Mon~
te-Christo?“ tanja Franz pada Albert. |

»Saja rasa,“ sahoet Albert : »ija ada amat hartawan, dan
brangkali djoega sato€’ poetra Radja ijang melontjong koe-
liling negri dengen menjaroe."

»ot!” kata Franz dengen berbisik : ,,sigra djoega kita nan-
ti dapet taoe halitoe; kerna lihatlah itoe Graaf mendatengi.“

Bener sekali; kerna di itoe waktoe pintoe terboeka, ke-
lamboenja dikisarken, dan Graaf de Monte-Christo djalan
mendatengi pada tetamoenja. Albert djalan mengamperi
pada Graaf itoe, tapi Franz tinggal berdiam, seperti ada
terpakoe pada dasarnja korsi.

Graaf itoe boekan lain adanja, hanja orang asing i]ang
Franz telah lihat di astana Coliseum, lelaki poetjet ijang
ija telah lihat di roemah komedi dan toewan roemah di
poelo” Monte-Christo, ijang telah seboet namanja sendiri Sim-
bad orang pelajaran. |

oy



. | XXXV

ORANG-ORANG HOEKOEMAN.

_Toewan-toewan,” kata Graat de Monte-Christo: ,,bri-
lah maif padakee, kaloe saja belon sempat dateng sendiri
padamoe; tapi seindenja terlaloe pagi saja dateng padamoe,
saja selempang djadi satoe halangan.- Lain dari begitoe,
telah di bri taoe, ijang Toewan-toewan hendak dateng di sini,
dan saja ada sédia aken trima kahendakanmoe.”

,Kita berdoewa, sobatkoe dan saja ini, Toewan Graaf!”
kata Albert: ,haroes membilang beriboe-riboe soekoer pada-
moe; kerna kaoe telah hilangken kita poenja kasoesahan
besar. Sedeng kita orang lagi bitjara aken pake kandarain
loewar biasa, soeroehanmoe dateng dengen membawa oen-
dangan pada kita,*

,Ah, kaloe saja ada ajal di dalem hal kirim oendangan,“
kata Graaf de Monte-Christo sambil silaken Franz dan
Albert berdoedoek di bangkoe: ,itoelah ada salanja toewan
Pastrini. Tida sekali ija tjerita padakoe ijang toewan-toe-
wan ada perloe kandaran akef berdjalan di karajadn, sedeng
ija taoe saja ada sendirian sadja dan ingin berkenalan
pada orang. Setelah saja dapet taoe, ijang saja boleh ber-

 boeat apa-apa aken goenamoe, lantas sadja saja kirim oen-
. -dangankoe.”

.~ Franz dan Albert memanggoet bersama-sama. Franz belon
L :.f)erkata.~satoe apa dan belon dapet ingat, aken berkata apa;
o m,rna lakoenja itoe Graaf ada kalihatan seperti tida maoe

dikenali orang; sebab begitoe, djadilah Franz berdiam sadja,
dantida sekali bri kanjatain, ijangija ada kenali Graaf itoe.
Achirnja Franz itoe berkata: | »
,Toewzn Graaf! kaoe telah oendang k1ta~orang aken
ambil tempat di dalem kaoe poenja kareta dan pada kaoe
poenja djendela-djendela di astana Rospoli; apa sekarang
kaoe boeleh djoega bri pertoendjoekan pada kita, tjara be-
gimana kita-orang boleh dapet tempat_ boewat tonton apa .
ijang nanti djadi di tanah-lapang del Popolo ? |
- ,Oh!* kata Graaf itoe: ,saja loepa sekali sama itoe
perkaral Tidakah di lapangan del Popolo itoe nanti ada
orang djalanken hoekoeman mati ?* .

»J2,"" sahoet Franz qang memang ingin sekali omongm

. hal itoe.

soaja rasa,’ kata poela Graaf itoe: ,Kamaren saja ada
bilang apa-apa aken hal ini pada saja poenja penggawe’;
brangkali djoega saja boleh berboewat lagi apa-apa aken
goenamoe di dalem ini perkara.” :

Sambil berkata begitoe, Graaf itoe gojangken kelenengan
‘dan di itoe waktoe djoega datenglah seorang setengah toewa,
ijang Franz kenali seperti orang ijang telah antarken ija
masoek ka dalem gedong di Monte-Christo.

,» Toewan Bertuccio ! kata itoe Graaf pada orang uang
dateng ito€: ,,apa kaoe séedah dapetken satoe ' djendela
aken menonton di tanah lapang del Popolo ?*

»ja, Toewankoe!“ sahcet .itoe penggawe: ,tapi toewan
membri perintah, pada waktoe soedah kabelakangan.“

»Apa ?“ sahoet Graaf itoe sambil kisoetken djadatnija:

’}

dakah akoe berkata padamoe, uang akoe maoe dapet satoe
djendela ?*

)3, sahoet penggawe itoe: ,dan toewankoe nanti dapet
satoe djendela ijang telah disewaken pada poetra Lobanief;
fapi sajatelah terpaksa aken membajar seratoes......“ .

,;Baik! Toewan Bertuccio I sahoet itoe Graaf: ,tida per-
loe kaoe seboetken itoe sewain ; kaoe soedah dapetken itoe
djendela, itoelah ijang akoe maoe Britaoe pada koesir, di
roemah mana adanja itee~djendela, dan kaoe sendiri misti .
ada di sana aken antar klta-orang ka djendela itoe. Seka-
rang oendoeriah !*

Si penggawe mamanggoet dan moelai oendoer ; tapi Graaf
berkata poela padanja:

,Nanti{ tjobalah tanja pada Pastrini, kaloe ija soedah
dapet trima papan warta.* ,

» Tida perloe orang pergi pada Pastrini aken tanjaken
itoe,” kata Franz sambil mengeloewarken satoe boekoe ke-
tjil : ,,saja soedah batja dan poengoet djoega warta itoe; li-
hatlah di sini.*

nwiKaloe begitoe, kaoe boleh berlaloe, Toewan Bertuccio !
- * Soeroeh bilang pada kita kaloe makanan soedah sedia —
Apa toewan-toewan soeka djoega senangken hatikoe de-
ngen berdoedoek makan minoem bersama-sama?*

»Ach, Toewan Graaf!“ sahoet Albert: ,kita orang nanti
djadi teroeroek dengen kabaikanmoe, kaloe kita trima sa-

~ dja segala oendanganmoe.*

-, Tida sekalil” sahoet itoe Graaf hanja kaoe senangken
- hatikoe, kaloe tida tampik oendangankoe; brangkali djoega
" kaoe berdoewa, atawa seorang dari antaramoe, boleh balas
_-":_‘]mengoendang padakoe di- kota Parijs.—Toewan Bertuccio !
~sediaken tempat boewat kita bertiga doedoek makan dan
mmoem



. Si penggawe lantas berlaloe, Graaf itoe ambil Franz
poenja boekoe peringatan, dan laloe membatja begini:

»Pada ini hari 22 Februari, nanti dikenaken hoekoeman
mati pada seorang nama Andreas Rondolo ijang tertoedoeh
_telah boenoeh satoe hamba gredja nama Don Cesar Torlini,
‘dan lagi seorang nama Peppino alias Rocca Priori, ijang
tertoedoeh ada berkawan sama pendjahat amat doerhaka
nama Luigi Vampa.” -
 Habis membatja begitoe, Graaf itoe berkata
i & begitoe telah ditentoeken pada moela kali, tapi saja
“rasa, dari hari kamaren telah diadaken perobahan di dalem
perkara ini.* ’ "

,Ada  perobahannja?“ kata Franz, ;

»Ja,“ sahoet QGraaf de Monte-Christo: ,kamaren sore, se-
deng saja ada berdoedoek sama Cardinaal Rospigliosi, ada
dibitjaraken perkara oendoerken hoekoemannja seorang dari
antara doewa pendjahat itoe.” e ‘

»oeorang ijang mana?“ kata Franz: ,Andreas Rondolo ?“

»Boekan,* sahoet itoe Graaf sambil melirik pada toelisan
di boekoe ketjil ijang masih ada di tangannja: ,hanja pen-
djahat ijang satoe lagi, Peppino alias Rocea Priori, ijang
misti dikoetoengken lehernja. Maka itoe perabot boewat
koetoengken leher tida aken terpake, dan kita-orang nanti
lihat sadja orang hoekoeman itoe Andreas Rondolo, ijang aken
diboenoeh seperti saekor binatang alas,"’

Sesoedahnja berdiam sasait, Graaf itoe teroesken omongania
dengen berkata: ,Tapi segala hoekoeman ijang biasa
dikenaken pada orang, tida haroes dikataken berat adanja.
Bangsa Europa tida mengarti, tjara begimana misti meng-
hoekoem pada orang berdosa.‘’

- »Saja denger kaoe berkata begitoe, TQ; St 1
Franz: ,saja lantas merasa, bahoewa tentoe ssek
soedah bandingken roepa-roepa hoekoeman ijang dipergoe-
naken di antara roepa-roepa bangsa.“

»Melinken ada sedikit sadja perkara hoekoeman orang,
ijang saja belon ta®e lihat,” sahoet itoe Graaf.

— ,Apa kaoe ada soeka aken lihat perkara itoe?*

— ,Tempo saja melihat aken«-pe”rtama kali, saja merasa
tida enak; pada kedoewa kali, saja tida rasa begitoe, tapi
djoega tida merasa soeka; pagla katiga kali, saja bernapsoe
aken melihat.*

— »,Bernapsoe! adoeh, omon ganmoe itoe bikin saja merasa
kaget"‘ ]
— ,,Mengapa d]oega tlda bernapsoe? Kaloe di dalem
kahihoepan dengen betoel, jaitoelah perkara poetoes diiwa.
Boekankah kita pikiri perkara besar, kaloe kita beringat-
ingat pada roepa-roepa djalan aken djiwa berlaloe dari
badan? Toeroet saja poenja rasa, semingkin sering kita me-
linat orang berangkat mati, semingkin koerang takoetnja kita
poenja hati aken kematian; maka toeroet pikiran saja, ke-
matian itoe ada djadi satoe hoekoeman, tapi tida sekali ada
djadi siksaidn pada orang.‘ :
— »Saja tida mengarti betoel aken bitjaramoe itoe; maka
kaloe kaoe soeka, biarlah kaoe terangken itoe.*
'—-—,,Dengerlah! Djika ada satoe orang mendatengken pa-
damoe kasangsaradn amat besasdan kadoekain soesoen-me-
" ' njoesoen dengen lantaran boenoeh kaoe poenja bapa ata-
wa iboe atawa prampoewan Kkatjintadnmoe, dan tida berenti
. meleleh darah sehari-hari, hingga hatimoe djadi terpetjah;
& apa kaoe nanti bisa merasa poewas, oleh kerna golok be-

sar poetoesken voerat lehernja si tjilaka ijang merasai Sa-
dja sakit di dalem sedikit waktoe, sedeng qa soedah sang-
- sarai kaoe bertahon-tahon ?* 5
— ,,Ja, saja taoe bahoewa kaddilannja manoesia tida tjoe-
koep aken djadi pengiboer hatinja orang; ijang melinken bi-
sa atoer, soepaja darah terbajar dengen darah, lain tida;
tapi kita tida boleh pinta, apa ijang orang tida bisa bikin.*
— ,Tapi tidakah ada joeta-an roepa kadoekain ijang .
antjoerken orang poenja hati, dan boleh dikenaken pada
- orang tida dengen taoenjapengadilan? Tidakah ada ber-
boewatan djahat ijang tida dapet dihoekoeman setjoekoep-
nia, kerna segala hoekoemannja pengadilan ada terlaloe en-
teng aken hoekoemi berbeewatan itoe ?*
— ,,Ada; itoelah sebabnja, maka ada difdzinken aken doewa
orang bekalahi satoe sama lain, '
—,,,Békalahi satoe sama lain! hahaha! itoelah satoe'atoer-
an bagoes aken membalas sakit sedikit. Tapi djika ada
seorang merampas toendanganmoe, kehendaki istrimoe ata-
wa tjilakai kaoe poenja anak prampoewan; sedeng kaoe
ada poenja hak aken hidoep ‘ayengen senang dan beroen-
toeng, — orang bikin kaoe tjilaka dan menanggoeng kasang-
sarain hati seoemoer hidoep serta dapet nama*boesoek, — -
apa kaoe boleh merasa poewas dengen lantaran dapet tan-
tjapken satoe piso di hatinja atawa masoekken satoe pelor
ka dalem otaknja moeaoehmoe ijang telah petjahken hati-
moe dan bikin kaoe ampir djadi gila? Sedeng begitoe,
boleh dijadi djoega si pendjahat menang bekalahi dan
berdjalan poelang dengen senang, dan oleh orang banjak
dikataken tida salah di dalem perkaranja, dari sebab ija
menang di dalem Kkalahian, — Oh, tida! kaloe saja misti

membalas pada orang 1toe saja tida membalas dengen toe-
roet atoeran begitoe roepa g .
, pRaloe Qegltoe hal bekalahi satoe sama satoe itoe ada
tertjelah olehmoe, dan kaoe isai tida nanti maoe bekalahi
satoe sama satoe ?*‘ kata Albert dengen merasa heran.
_Boekan sekali begitoe,“ sahoet itoe Graaf: , djanganlah
kaoe salah mengarti. Boewat perkara ketjil, oepama orang
hinaken dirikoe ini dengen sedikit perkatadn, saja tida malas
aken bekalahi, dan di-dalem perkara itoe saja boleh ber-
lakoe dengen senang hati, kerna dengen lantaran ada ber-
ilmoe di dalem hal serang-menjerang dan lantaran biasa-
menghadepi bahaja, ampirlah boleh dibilang tentoe, ijang

saja nanti dapet kalahken lawanankoe ; aken tetapi kadoekaén W

besar dan kasangsaradn hati ijang tida dapet dihilangken,
saja tida maoe membalas dengen bekalahi, hania saja maoe
datengken kasangsaradn pada orang sebagimana ijang saja
telah mendapet dari orang poen]a perboewatan mata bajar '
mata, gigi bajar gigi.* :

,,Aken tetapi, kata Franz pada Graaf itoe: ,kaloe kaoe
djadi hakim dan algodjo di dalem perkaramoe sendiri,
adalah soesah aken kaoe tinggal selamanja di loewar koe-
wasanja pembesar. Dengen hati ijang membentji dan pe-

noeh dengen amarah, sering kali orang djadi hilap, dan
- siapa menjilakai pada orang ija poen ada terantjam dengen
bahaja.”

)35 betoel begitoe, saindenija orang itoe mxskm dan bodo
tida begitoe, ‘kaloe ija ada berharta besar dan tjerdik. Lain

"_""dari begitoe, katjilakadn paling besar ijang boleh dateng

‘padanja, ‘tida lain adanja, hanja melainken hoekoeman mati

E ijang baroe kita omongken tadi. Brapatah beratnja hoekoem-

an mati, kaloe orang soedah dapet membalas dengen
sepoewas hati pada moesoehnja: Saja menjesal sedikit,
oleh kerna, menoeroet kabar, itoe Peppino tida djadi dikde-
toengken lehernja di ini hari; kerna saindenja djadi, kaoe
nanti lihat, begimana tjepatnja ija pindah dari doenia ini;
ampir boleh 'dibilang tida dengen merasa sakit. Tapi ach,
Toewan-toewankoe ! mengapatah djoega kita omongken hal
ini di hari raja aken bersoeka-soeka! Apatah ‘moelanja,
maka kita-djadi omongken hal ini? Oh, ja! sekarang saja
ingat. Kaoe ingin dapet tempat aken tonton orang dihoekoem.
Ja, kaoe boleh menonton darisaja poenja djendela; tapi le-
bih doeloe marilah kita berdoedoek makan, kerna makanan
soedah sedia dan dikabarken oleh 1toe hambakoe ijang
mendatangi ka sini.“ :

Di itoe waktoe satoe boedjang dateng mengadep dan
memberi taoe pada itoe Graaf, bahoewa makanan telah
sedia. | |

Itoe Graaf dan tetamoe-tetamoenja lantas berbangklt dan
pergi berdoedoek makan minoem bersama-sama.

Selagi berdoedoek makan, Franz melirik pada Albert,
boewat lihat 'begimana adanja ajer-moeka Albert itoe, oleh
kerna telah denger omongannja itoe Graaf ijang berkata-kata
dari hal bekalahi dan hoekoeman mati, tapi ajer-moekanja
Albert tida sekali ada berobah, setaoelah dari sebab ija trima
baik bitjaranja itoe Graaf ijang terangken harganja hal be-
kalahi, setaoelah dari sebab ija tida perhatiken perkara qang«
diomongken itoe. :

Sedeng Albert ada dahar dengen enak, Graaf de Monte-
Christo ada kalihatan seperti orang berpikir- plkll‘ hingga
,dmplr ija tida bersantap dan boleh dikataken ijang ija doedoek -

mengadapi barang makanan, melinken boewat temanm te-
tamoen]a ' ,
Setelah soedah makan dan minoem, Albert mengaloewarken
horlodji aken melihat waktoe. |
. Apa kaoe ada banjak kerdjaan ?“ kata Graaf padania.

»Ja," sahoet Albert ,ada lagi bebrapa perkara uang ki
ta misti oeroes.’

— ,,Perkara apa ?“

— ,,Kita-orang belon ada poenja pakean aken dgalan di
tempat kerajain dan kita ada perloe barang itoe.

— ,, Traoesah koewatir aken hal itoe. Di tanah lapang del
. Popolo ada satoe ,kamar pakean ; saja nanti soeroeh bawa
. padamoe pakean ijang kaoe hendaki, kaloe sadja kaoe bri
| taoe matjem ijang mana dan di sanalah kita nanti toekar
| pakean aken menjaroe.”
— ,,Sehabisnja menonton orang dihoekoem ?* tanja Franz.
3 — ,,Ja, sehabisnja menonton, sambil menonton atawa pada
. sebelonnja menonton, sebegimana kahendakanmoe sendiri .
£ — ,, Toekar pakean di depan bale hoekoeman ?*
- ,,ltoe bale hoekoeman ada terhltoeng pada barang-ba-
L rang karajadn ini. o
. — Dengerlah. Toewan Graaf! sa]a ada beringet pada
.satoe perkara; haroes saja bersoekoer aken kaoe poenja

hati-boedi ijang amat manis, tapi saja maoe ambil sadja

satoe tempat di dalem kaoe poenja kareta dan pada kaoe

-‘E-POCnia djendela di astana Rospoli, hingga tempat ijang

kaoe hendak briken padakoe pada djendela dari roemah
di-tanah lapang del Popolo, boleh dipergoenaken sadja
olehmoe.” -

. — ,Kaloe kaoe tida dateng pada djendela iloe tida nan-

ti dapet lihat soewatoe hal ijang haroes sekali ditonton
olehmoe, kerna kaoe belon taoe melihat itoe.“ N
~ ,Di lain tempo kaoe hboleh tjeritaken hal itee padakoe,”
" sahoet Franz: ,kaloe saja denger hal itoe ditjeritaken oleh-
moe, saja rasa, nanti ada sama’ sadja seperti saja sendiri te-
lah menonton. Djoega soedah lebih dari satoe kali, saja
ampir melihat orang djalanken hoekeeman mati; tapi tida
bisa djadi saja melihat itoe; apa kaoe soedah taoe lihat
perkara itoe, Albert?* /

n»aoedah,” sahoet itre Rurgy naaf tapi saja rasa di it-e tem-
po saja baroe habis minoem anggoer terlaloe banjak.“

,Tapi,’* kata Graaf de Monte-Christo: ,,kaloe kaoe bhe-
lon taoe lihat perkara itoe di kota Parijs, itoelah boekan
soewatoe sebab aken kaoe tida melihat perkara itoe dilain
tempat, djoega kaloe orang melantjong ka lain negri, jaitoe-
lah boewat dapet taoe ini dan itoe, dan boewat lihat apa
- ijang ija belon taoe lihat. Tjobalah ingat; apa kaoe nanti
bilang, kaloe orang tanja padamoe: ,tjara begimana orang
djalanken hoekoeman mati di kota Rome?“ dan apatah
~ orang nanti bilang, kaloe kaoe misti menjahoeti pestanjadn
 itoe dengen berkata: ,saja tida taoe ?” Lain dari begitoe, ini
orang ijang bakal djalanken hoekoeman mati di ini hari,
ada ternama djahat sekali, seorang doerhaka ijang telah
boenoeh satoe hamba gredJa ijang telah pehharaken pa-
danja seperti anak sendiri.”

,Apa kaoe maoe lihat, Albert?‘‘ tanja Franz.

,Ja, sobatkoe, saja maoe lihat!“ sahoet Albert: ,saja -

djoega ada merasa moendoer-madjoe seperti kaoe, tapi
sekarang, sesoedahnja denger omongannja toewan Graaf ini,
saja berniat melihat itoe.”

.-
-

,Kaloe begitoe, biarlah kita melihat samai-sama,‘ kaia
pcela Franz: ,tapi bpewat dateng di itoe tanah lapang del
Popolo, saja ingin djalan pada ifoe djalanan, di mana pe-
rarakan aken meliwat; apa boleh, Toewan Graaf?*

» Lapi boleh dengen berdlalan kaki, tida boleh denaen ber-
‘kandaran,”“ sahoet itoe Graaf.

— ,Saja nanti berdjalan kaki.* |

—,Apa perloe sekali kaoe meliwat di djalanan itoe ?“

— ,Ja; kerna di sitoe ada apa-apa ijang sajaingin lihat.”

-~ ,,Kaloe begitoe, biarlah kita djalan di sitoe; kita poenja
kareta biar menoengzoe sadja di del Popolo; saja sendiri
poensada rasa baik djoega berdjalan di djalanan itoe, soepaja
boleh melihat, apa segala perintah ijang saja telah beriken
- dilakoeken dengen betoel.* | ‘
Di itoe waktoe satoe boedjang datenig dan berkata pada

Graaf: -, Toewankoe! di loewar ada satoe hamba gredja ijang

minta bertemoe pada toewankoe.“

,Oh, akoe taoe siapa itoe,* kata itoe Graaf : , Toewan-

Toewan silaken mengisap roko di kamar tetamoe; sebentar
saja dateng kombali padamoe.”

Franz dan Albert lantas berbangkit dan berdjalan ka
~ kamar teiamoe, sedeng Graaf de Monte-Christo djalan me-

‘noedjoe pada pintoe ijang menemboes ka kamar loewar.

~ Sedeng doedoek mengisap roko, Franz berkata pada
Albert: ,,Begimanakah rasa hatimoe melihat ini Graaf de
Monte-Christo ? | |

~ ,,Saja rasa,** sahoet Albert: , dia itoe seorang lelaki tjakap
© ijang hldoep besar dengen sepantasnja, ijang soedah kenal
. banjak perkara dan telah banjak berpikir aken segala hal,
. dan lain dari begitoe, ija ada poenja roko ijang enak sekali

a‘.- -

rasanja." |
-, Tapi,“ kata poela Franz: ,apa kaoe lihat ijang Graa
itoe ada memandang padamee Seperti pada orang loewar
biasa ?* 3 | Pl
' —-~,,Memandang tjara begitoe padakoe?*
”Ja“ '
~a . Oh sajairasa, saja taoe djoega apa lantarannija itoe.
Soedah ampir satoe tahon berlaloe, sedari saja kaloewar
dari Parijs; saja poenja pakean tentoe sekali tida teritoeng
lagi pada model baroe. Itoe Graaf ada sangka, ijang saja ini
seorang desa. Saja harep, sobatkoe! kaoe nanti bri taoe
padanja, ijang sangkadnnja ada salah sekali.”“ G
Franz bersenjoem dan di itce waktoe QGraaf de Montea
Chnsto mendatengi padanja. -
- ,,Sekarang saja sedia kombali aken melajani kaoe, Toe-
wan-toewan!” kata Graaf itoe: ,Kita poenja kareta nan-
ti djalan di soewatoe djalanan aken pergi ka del Popolo, se-
deng kita djalan ka sana dengen meliwat di djalanan lain
ijang penoeh dengen karamean. Isikenlah roko ka dalem
dompetmoe, Toewan de Morcerf!” | &
,Dengen soeka hati,” sahoet Albert sambxl mengambil
bebrapa roko: ,kerna roko ijang saja dapet beli di sini,
ada djelek sekali; kaloe kaoe dateng di Parijs, saja nanti
poelangken roko ini padamoe.”
sltoelah saja tida tampik, sahoet itoe QGraaf: ,saja poen
ada niatan aken pergi ka sana, dan dari sebab kaoe oen-
dang padakoe, saja nanti mengetok pada pintoemoe. Se-
karang marilah kita berangkat djalan, Toewan-toewan! ker-
na soedah ampir tengah hari.”
Marika bertiga itoe lantas kaloewar dari kamar dan toe-

roen dari loteng Koesir dapet perintah aken bawa karetanja
dan menoenggoe di del Popolo, sedeng Graaf de Monte-
Christo serta tetamoe-tetamoenja itoe berdjalan di djalanan
Frattina. Tempo sampe di dekat astana Rospoli, Franz me-
lihat pada djendela-djendelanja gedong itoe. lja tida Joe-
pa sama pertandadin ijang telah diseboet oleh itoe orang
asing pada orang Transtevero di dalem Coliseum.

»,Jang mana kaoe poenja djendela?” tanja Franz pada
Graaf de Monte-Christo. ‘ .

,Itoe tiga ijang paling oed]oeng, sahoet Graaf itoe.

Franz melihat pada djendela-djendela itoe. IJang di se-
belah pinggir, kiri-kanan, ada pake kelamboe koening, se-
deng ijang di tengah ada pakean kelamboe poetih dengen
salib merah. Njatalah ijang itoe orang asing di Coliseum
telah pegang betoel djandjinja ijang ija briken pada itoe
- orang- Transtevero ; njatalah djoega, bahoewa orang asing
itoe betoel Graaf de Monte-Christo adanija.
- - Pada sepandjang djalanan ada kalihatan banjak sekali
- orang bekerdja: ija-orang bikin panggoeng ketjil- ketjil pa-
~ da pinggir djalan dan pasang kelamboe pada djendela-
; . djendela. Orang-orang ijang nanti djalan bersoeka-soeka
. di itoe djalanan karajaidn, semoewa nanti pakean topeng-

,.’;-.dan' pakean-pakean loewar biasa; tapi' sekarang marika

itoe belonnja kalihatan, kerna pada sebelonnja lontjeng besar

b ~diboenjiken, ija-orang tida boleh dateng di djalanan, 1ebih i

lagi ija-orang poenja kandaran-kandaran.. Orang-orang

_  itoe ada menoenggoe waktoe di belakang djendela-djende--
 la, sedeng kandaran ada menoenggoe di dalem gang dan

lain-lain tempat.
Semmgkm dekat pada tanah- lapang del Popolo, semmgkm

banjak orang berkoempoel geroemoetan. Di tengah tanafh-
lapang itoe ada kalihatan bale hoekoeman dan di atas bale
itoe, ada satoe balok melintang 13ang tertoendjang dengen
doewa tiang, ada kalihatan satoe piso besarijang mengkilap
dan berat, dan bakal dipake koectoengken. lehernja orang
dengen didjatohken "atawa dilangsoerken sekoenjoeng-koe-
njoeng.

Di ttkoengan djalan ada berdiri hamban}a Graaf de Monte-
Christo ijang menoenggoe datengnija ija poenja toewan. ltoe
diendela ijang telah disewa dengen sewadn besar, ada pada
tingkatan-roemah ijang kedoewa, jaitoelah djendelanja satoe
kamar ijang besar djoega. Di atas bebrapa korsi di kamar
itoe ada bebrapa prangkat pakean soetra poetih dan blao,
aken dipake oleh orang-orang ijang bakat djalan di karajain.

Setelah sampe di dalem kamar itoe, Graaf de Monte-
Christo berkata pada tetamoe-tetamoenia, ijang ija soedah

soeroeh sediaken pakean-pakean itoe aken goena marika. -
-~ Franz dan Albert memanggoet, laloe melihat ka tanah-
lapang. Franz baroe sekali taoe lihat bale hoekoeman.

Doewa orang ada berdoedoek di atas itoe bale, di mana
soedah banjak kali orano hoekoeman direbahken dan di-
koetoengken lehernja. Sambil berdoedoek di itoe tempat
orarré-orang itoe makan roti dan tjoetjis; satoe dari marika
itoe mengangkatken satoe papan dan mengaloewarken dari
‘bawah papan itoe satoe botol anggoer, ijang ija-orang lantas =
minoem dengen berganti, kerna ija-orang minoem tida dengen
pake gelas. Marika itoe pembantoenja algodjo; tapi Franz-
ijang lihat marika itoe bisa makan-minoem dengen enak di
itoe bale hoekoeman, ada merasa sangat tida enak, hingga
kermgat djadi kaloewar pada antero badannija.

!

Orang-orang ijang bakal terhoekoem, dan kamaren sore
telah dibawa dari pendjara ka dalem satoe gredja ketjil na-

‘nta St. Maria, di tepi tanah-lapang del Popolo itoe, telah

menginap di satoe kamar,-di dalem itoe gredia, dengen
ditemani oleh doewa Pendita ijang lnboerl hatm;a

Doewa baris soldadoe ijang berdiri seperti pagar moelai
dari pintoe gredja Sampe di bale hoekoeman, aken orang-
orang hoekoeman berdjalan ka bale itoe, sedeng itoe bale
ada teridar dengen barisan soldadoe. Di loewar itoe tempat
ijang teridar, ada berkoempoel banjak sekali orang-orang
lelaki dan prampoewan ‘ijang ingin nonton, dan di antara
prampoewan prampoewan itoe ada banjak djoega ijang

- menggendong anak. Di antara marika ijang geroemoetan

itoe ada rioeh sekali terdenger scewara orang ijang mengo-
mong, ijang tertawa dan bersoerak. Maka benariah kaloe
dibilang, bahoewa hal djalanken hoekoeman mati di itoe hari
ada djadi moelanja keramean. |

Dengen sekoenjoeng-koenjoeng soewara ijang rloeh itoe
berenti sama sekali, dan pintoenja itoe gredja St. Mana

" diboekaken. Satoe Pendita dan sekawan hamba gredja ijang

masing-masing ada membawa satoe lilin berapi, kaloewar
paling doeloe dari gredja itoe. ltoe hamba-hamba gredja
ada berkoedoeng, hingga ija-orang poenja moeka tida sekali
kalihatan; kerna pada kekoedoeng itoe melinken ada doewa
lobang ketjil di betoelan matanja.

Di belakangnja itoe hamba-hamba gredla ada djalan seorang

tinggi besar, ijang boleh dikataken separo terlandjang: ija
. poen ada pake sadja tjelana linnen ijang pendek; pada

ikatan pinggangnja di samping kiri ada bergantoeng satoe

golok besar dan pada poendaknja ijang kanan ada p1k0e1

satoe linggis besi ijang besar. Orang inilah algodjo adanja.
Kakinja tida pake sepatoe, hanja pake terompah ijang
di-ikatken pada betis di betoelan mata kaki Di belakang’
ini algodjo ada dJalan si Peppino dan si Andreas. Masing-
masing marika ini ada terpimpin oleh doewa Pendita.

Peppino ada berdjalan dengen tetap; tentoe sekali ija
soedah mendapet kabar dari hal apa ijang orang soedah
berboewat. aken goenanja. Andreas ada berdjalan iimboeng,
hingga doewa Pendita ijang pimpin padanja, misti pegangi
bzhoe tangannja. Kedoewanja orang hoekoeman itoé menjioem
sebentar-bentar pada k:joe salib ketjil ijang dihadepken pa-
danja oleh Pendita. .

Tempo dapet melihat pada orang-orang hoekoeman itoe,
Franz merasa gemetar di loetoet, dan ija lantas menengok
pada Albert. Ini sobat ada poetjet sekali, dan memboewang?v
ken ija poepja roko, maskipoen roko ini baroe terisap se-
dikit sadja. Melinken Graaf de Monte-Christo sendiri ada
‘tinggal senang sebegimana biasa; malahan moekanja ijang
memang poetjet, ada kalihatan merah sed:kit. lja poenja
hidoeng djadi megar, selakoe hidoengnja hewan alas ijang
_membaoeken darah, dan ija poenja moeloet ijang terboeka se-
dikit, kasih lihat giginja ijang poetih dan tadjam-tadjam. Tapi

sedeng ada demikian halnja, Graaf itoe ada berlakoe manis :

sekali.

~ Sedeng begitoe, itoe doewa orang hoekoeman soedah
dateng dekat pada bale hoekoeman, dan semingkin marika
dateng dekat, semingkin tegas kalihatan roepaanja. Peppino
ada  satoe lelaki moeda ijang tjakap, oemoernja didoega
doewapoeloeh ampat a.tawa doewapoeloeh anem tahon, sorot:
matanja ada kalihatan liar, koelitnja ada berwarna hitam

- manis.

Andreas ada kate dan gemoek roepanja ada kalihatan se-
berti berhati kedjam ; oemoernja dikira lebih dari tigapoeloe
tahoen, dan selagi ada di pendjara ija tida tjoekoeri brewoknja,
la djalan dengen kaki lemas dan kepalanja ada miring ka
atas poendak, seperti lehernja soedah hilang kekoewatannja.

pSaja ingat,” kata Franz pada Graaf de Monte-Christo :
,kaoe telah bilang padakoe, bahoewa melinken saorang

sadja ijang nanti djalanken hoekoeman mati.”
~ ,Apa ijang saja bilang, itoelah perkara benar,” sahoet
itoe graaf. ,

— ,Tapi toch sekarang ini ada doewa orang ijang bakal
dihoekoem.' » . i

— yJa; ftapi itoe. satoe orang hoekoeman alfen dapet
kematian, dan itoe jang lain boleh hidoep lamain lagi.”

— ,9aja rasa, kaloe ada titah, itoe titah soedah misti
dateng.” .

— ,Memanglah dia dateng; lihatlah !” |
" Benarlah katanja graaf itoe. Pada waktoe Peppino sampe
ka depan bale hoekoeman, datenglah satoe hamba geredja
dengen mendesak di antara soldadoe-soldadoe ijang tida
tjiegahken padanja, dan setelah sampe ka hadepan kapala
' gredja, ija serahken satoe soerat. Ini Pendita boeka soerat
itoe, laloe batja boenjinja dan lantas berkata dengen soe-
wara njaring:
~ ,Sembahkenlah soekoer kapada Allah dan poedji kapada

, ‘ - Radja Pendita! Pada satoe orang hoekoeman ada dibri
- ampoen!” S

sAda ampoen!” kata orang banjak bersama- -sama.
Andreas djadi kaget dan mengangkat kapala dan laloe

-

. berkata, ,,Ada ampoen ! -boewat siapa ?”

Peppmo tmggal berdiam dengen hati berdebar.
- ,Ada dibri ampoen pada Peppino alias Rocca Priori':
dari hoekoeman mati!” kata poela itoe Pendita dan ija lan-
tas briken itoe soerat ampoen pada Kapitein soldadoe,
ijang sesoedahnja membatja itoe, Ialoe ' poelangken itoe kom-
bali pada Pendita.

,Ampoen boewat Peppino ” kata Andreas ijang telah djadi
kaget dan tida bisa besoewara di dalem sedikit waktoe :
Mengapatah ada ampoen aken dia dan tida ada aken
akoe ? kita orang misti mati bersama-sama! Orang telah
djandjiken padakoe, bahoewa Peppino nanti mati lebih
doeloe darl padakoe! Orang tida*ada poenja hak lagi aken
boenoeh akoe sendiri sadja! Akoe tida maoe mati sendiri!
akoe tida maoe!” ‘
- Sambil bilang begitoe, ija memegang keras pada pendita
ijang pimpin dia, sambil betriak—triqk dan berontak-rontak
- aken poetoesken tali ikatan tangannja. Algodjo kedipin ija poe-
nja doewa pembantoe, ijanglantas melompat dari bale hoe-
koeman dan memegang pada Andreas.

,Ada perkara apa?”’ kata Franz pada Graaf; kerna segala .

soewara ijang didenger olehnja di antara orang banjak, ada

bahasa pasar ijang ija tida kenal baik.

,Kaoe tida mengarti apa ijang telah djadi?” sahoet itoe
Graaf: ,ltoe orang hoekoeman ijang misti berangkat mati,
ada marah sekali, sebab Peppino tida mati bersama-sama
dia, kaloe orang biarken dia itoe, tentoe sekali ija sowek-
sowek-si Peppino dengen gigi dan tenaganija, sebab tida soeka
si Peppino tinggal hidoep sedeng dia misti mati. — Oh, ma-
noesia! manoesia!” kata Graaf itoe sambil mengangkat doewa

%epa’lan di atas orang banjak qang\ 1~ O
lapang: ,.akoe kenali sifatmoe qangw"' Bbah!” &
» Andreasserta doewa pembantoenja algodjoda bergoeling-
goeling di tanah, dan Andreas itoe ada betriak-triak: ,Dia
misti! akoe maoe dia mati! orang tida ada poenja hak aken
boenoeh akoe sendiri sadjal”

»Lihat! hhat 1“ kata Graaf dengen pegang ta‘ngannja Franz
dan Albert: hhatlah itoe orang ijang soedah maoe trima
~hoekoemannja, ijang soedah djalan ham‘piri bale hoekoeman.
Kaoe taoe, hal apa ijang terbikin kakoewatan hatinja aken
tida trima hoekoeman? kaoe taoe, apa ijang hiboeri hatinja
itoe? Jaitoelah sebab lain orang ada bertjilaka sama-sama
dia, dan misti mati sama-sama dia. Oh! seidndenja doewa
kambing atawa doewa sampi dibawa ka djagal dan kaoe
bisa kasih mengarti padanja, bahoewa satee kambing atawa

- satoe sampi tida djadi disembeleh, tentoe sekali ijang bakal
tersembeleh itoe merasa girang, oleh kerna satoe teman tida
djadi diboenoeh. Tapi orang menoesxa‘ orang manoesia ijang
dibri roepa sama dengen roepanja Allah, orang manoesia
ijang telah dapet titah soetji, soepaja tjintai sesama manoe-
sia, apatah dia berkata, waktoe denger kabarijang sesamanja
terlepas dari kabinasain? lja mengoetoek' qa menjoempahi!
Oh, bagoes sekalil!” .

 Sehabis berkata begitoe, Graat itoe tertawa berkakakan;
tapi lakoenja tertawa itoe ada bri njata, ijang hatinja ada
merasa amat doeka. |

Seden g begltoe Andreas dan pembantoe-pembantoenja
algodjo masih djoega bergoelat-goelat. Doewa pembantoe
itoe seret Andreas ka bale hotkoeman, dan orang banjak
t riak-triak dengen keras, katanja:

~

,Boenoeh dia! mampoesin dia!”
¢ Franz moendoer bebrapa tindak, tapi Graaf de Monte-
Christo tarik dia ka djendela. | 9

,,Mengapatah kaoe moendoer ?” kata Graaf itoe: ,apa
kaoe merasa kasihan? Saja rasa, kaoe poenja rasa kasihan
ada dateng boekan pada temponja. Sadndenja kaoe melihat

- satoe andjing gila, tentoe sekali kaoe lantas pergi ambil .
senapan dan tembak kepalanja dengen tida merasa kasihan,
sedeng salahnja andjing itoe tida lain, hanja telah digigit
“oleh andjing gila dan dia sendiri menggigit poela pada andjing
lain, sebagimana ija ijang telah digigit; tapi sekarang kaoe ma-
oe merasa kasihan pada seorang ijang soedah tida digigit,
orang, hanja soedah memboenoeh pada orang ijang peliha-
raken dia seperti anak, dan sekarang ini dari sebab tida
bisa memboenoeh lagi orang, ija ingin melihat sesamanja

diboenceh orang. Djangan moendoer'hanja lihatlah 1"’

Tida perloe Franz itoe dipaksa aken melihat, kerna se-
karang ija ada berdiri diam seperti terpakoe pada papannja
loteng | | _

Itoe’ doewa pembatoen]a algodjo soedah dapat seret si
Andreas ka atas bale hoekoeman, dan maskipoen orang
hoekoeman ini berontak-rontak sambil mengigit dan betriak-
triak, ija dapet djoega dipaksa aken berloetoet pada algodjo
ijang ada memegang linggis di sampingnja. Tempo algodjo itoe
membri satoe tanda dan pembantoe-pembantoenja itoe le-
pasken si Andreas, lantas sadja orang hoekoeman ini maoe
berbangkit ; tapi baroe sadja ija bergerak algodjo kemplang
kepalanja dengen linggis, hingga ija lantas djate tengkoe-
roep; tapi dari sebab terbanting keras, badannja djadi

 bergoeling dan tjelentang. Algodjo lepasken linggis, laloe

tjaboet piso besar dan gOdot lehernja si Andreas; kemoe-
dian ija naek ka atas peroetnja Andreas itoe dan indjek-
mdjek, hingga tiap kali ija mengindjek, darahnja djadi moen-
tierat ka atas, dari leher si Andreas. | |

Franz tida bisa tahan aken melihat lebih lama lagi; ija
moendoer kembali dan boewang diri ka atas satoe korsi,
di mana ija berdiam selakoe orang ijang pangsan.

Albert tinggal berdiri sendiri sambil meram dan memegang
pada kelamboe djendela ; sedndenja tida memegang pada ba-
rang itoe brangkali djoega ija djatoh. il

Graaf de Monte-Christo tinggal berdiri dengen gagah.

KARAJA-AN DI KOTA ROME.

Tempo Franz sedar kombali, ija melihat Albert ijang lagi
minoem segelas ajer dingin aken tetepken hatinja, dan Graaf
de Monte-Christo soedah berpake pakean menjaroe. Tem-
po ija melihat ka tanah lapang, ija tida dapet lagi lihat
bale hoekoeman, algodjo dan orang hoekoeman, kerna se-
moewa itoe soedah tida ada di sitoe; ijang kelihatan oleh-
nja sekarang ini, melinken orang banjak ijang bersoerak-
soerak. |

»Ada apatah sekarang ?” ija menanja pada Graaf.

»1ida ada lain; melinken karamean: lontjeng besar poen
telah diboenjiken. Biarlah sekarang kita menjaroe.”

— ,Ja, sekarang ada karajadn sadja; perkara ijang ngeri
~ itoe soedah tida kalihatan lagi, melinken ada kaingatan oleh-
koe seperti satoe impian.”

— ,Memanglah hal itoe ada sama dengen satoe xmplan
ijang soedah menggaaggoe kasenanganmoe.”

— ,,Ja, tapi boewat itoe erang hoekoeman ?”

— ,,Boewat dia poen hal itoe ada sama sadja dengen sa-
toe impian, tjoemah sadja ija tida sedar kombali, seperti kaoe;
siapatah bisa bilang sekarang, siapa ada lebih enak dian-"
tara kaoe dan dia 7

— »Apatah telah djadi dengen Peppino?*

. —,Peppino ada tjerdik sekali; ija tida goesar sebab
orang loepa padanja, hanja soeka hati oleh kerna semoe-

wa orang melihat sadja pada Andreas. Sedeng orang loepa

padanja, ija djalan mendesek di antara orang banjak, laloe

“eroes mengilang, dengen tida bersoekoer doeloe pada

Pendita-Pendita ijang pimpin dia. Memang telah tersohor,
-~ ijang manoesia txda sekali ada poenja penerima.....Tapi
biarlah sekarang kaoe berpakean- pakean lihatlah toewan
de Morcerf telah sedia di hadepanmoe ,*

Dengen sebenarnja djoega ada sebegnmana telah dnkataken
oleh Graaf itoe.

Franz lantas toekar pakean, laloe pake djoega satoe to-
peng, sebegimana Albert dan itoe Graaf. Setelah semoewa
trelah menjaroe, marika itoe lantas toeroen dari loteng ; ka-
keta telah sedia di depan pintoe, dan di dalem kareta itoe
ada banjak kembang dan lain-lain barang, sebegimana ijang
~memang biasa terpake karajain itoe, ijang kila seboetken
sadja di sini karajain topeng (Balmasque), kerna semoewa
orang ijang bersoeka-soeka di dalem itoe karajadn ada me-
njaroe dengen pakean dan bertopeng. ‘

Apa ijang kalihatan di itoe waktoe, ada soesah ditjeritaken.
Soewara soerak dan tertawa ada teramat rioeh, sedeng riboean
orang ada kalihatan beseraboetan. Dari segala pintoe ada
kaloewar orang-orang bertopeng, dan dari segala gang ada
‘dateng kareta-kareta ijang moewat orang-orang menjaroe,
. seperti: Pendita-Pendita, Radja-Radja, palawan- palawag,'
. poetri-poetri, orang-orang desa dan lain-lain ; semoewa orang

itoe bersoerak-soerak dan saling timpoek satoe sama lain

dengen koelit telor berisi tepoeng, dengen boewah-boewah

dan kembang-kembang lain-lain barang ketjil: tida seorang
, boleh marah atawa mengomel, dan tida ada seorang berboe-
" wat lain dari menimpoek, bersoerak-soerak dan tertawa.

Albert dan Franz ada kalihatan seperti orang berhati
-doeka : tapi sasoedah berselang sekoetika la;manj-a, ‘ija orang
merasa djoega ingin toeroet saling timpoek; kerna seraoeb
boewah-boewah ijang ditimpoekken pada ija-orang dari
dalem kareta lain, ada melanggar pada moekanja Albert
ijang pake topeng, dan boewah- boewah itoe djadi petjah
dan mengotori pakean Albert dan kawannja.

Sambil tertawa Albert itoe lantas berdiridi dalem karetanija,
mengambil telor-telor dan kembang goela, laloe timpoekken
itoe pada moekanja orang-orang di kareta lain. Dari itoe
waktoe tidalah poetoes ija-orang saling timpoek, hingga
segala perPara ngeri ijang qa-orang telah lihat tadi, semoewa
djadi kaloepaén.

Djalanan, di mana ada karamean 1toe ada lebar sekali -
dan pada pinggirnja kanan-kiri ada berbaris roemah-roemah -
besar ijang bertingkat ampat atawa lima, sedeng segala loteng -
gantoeng dan djendela ada tethias 'bagoes serta penoeh |
dengen orang roepa-roepa bangsa dari segala tempat

-Boekan sadja orang-orang lelaki ada salmg timpoek
satoe pada lain, hanja prampoewan- prampoewan eilok ijang
ada di segala loteng gantoeng dan djendela, ada menim-
poeki djoega pada orang-orang di dalem kandaran, dan
orang-orang ini poen balas menimpoek ka atas, hingga
.oedara djadi penoeh dengen tepoeng, kembang goela dan
kembang-kembang ijang djatoh seperti hoedjan. Adapoen
topeng-topeng ijang terpake di antara marika ijang ber-
soeka-soeka itoe, boekanlah sadja topeng-topeng ijang
diroepaken moeka manoesia, hanja ada banjak djoega
- ijang ' diroepaken binatang, hingga banjaklah orang ijang
kalihatan seperti sampi monjet biroewang dan lain-lain

hewan berbadan orang.
-, Pada sesoedahnja kareta liwat sedjalan dan dibalikken,
' @raaf de Monte-Christo minta idzin aken berlaloe dari ka-
reta sambil silaken Franz dan Albert aken f)ake kareta itoe
-sepoewas hatinja. Franz menengok kaatas, dan laloe dapettaoe
ijang ija ada di depan astana Rospoli. Pada djendela di mana
loteng ijang pake kelamboe poetih dan salib merah, ada
kalihatan satoe Pendita berpakean biroe, dan Franz men-
doega, ijang Pendita itoe tentoe sekali si nona Griek ijang
eilok, ijang ija soedah taoe lihat ada bersama-Graaf de
Monte-Christo di roemah komedi. -
Sambil toeroen dari kareta; Graaf itoe berkata pada
. Franz ' dan Albert: ,Toewan-toewan! djika angkaoe
. soedah tjape berkandaran dan maoe djadi penonton sadja
angkaoe boleh pake djendelavdjendela,koe di roemah ini,
sebagimana saja telah bilang djo-ega' padamoe’; sebelon
hendak djadi penonton pakelah ini kareta sesoekambe, seperti ‘
tadi saja soedah bilang.
\ Kita loepa seboetken, bahoewa koesrrn]a kereta Graaf
_ itoe ada pake koelit biroewang pada antero badannja, sedeng
doewa boedjang ijang berdiri di belakang Kereta, ada me-
njaroe monjet hidjo. ek
Sedeng Franz membllang trima kasih pada Graaf. Albert
ada riboet saling timpoek dengen kembang sama kereta
nona-nona ijang berpake tjara perampoewan-prampoewan .
~ desa; tapi sigralah djoega kereta nona-nona itoe dan kare-
~ tanja Albert meliwati satoe sama lain.
‘ »Apa kaoe lihat, Franz ” kata Albert: ,itoe satoe kareta
- ijang berisi penoeh dengen nona-nona desa?”
. ., Tadi,” sahoet Franz. '

-= Saja rasa nona-nona itoe ada berpa}as eilok.”
— ,Sajang sekali kaoe ada pake topeng; di ini waktoe:
baik sekali kaoe kasih lihat roepamoe pada orang, kaloe"
ingin ada nona merasa tjinta padamoe.”

— »S2ja harap nantx dapetken itoe, pada sabelonnja ha- |

bis karajadn ini.

Tiga atawa ampat kali Albert bertemoe kombali sama
. nona-nona sekareta. Pada satoe pertemoean Albert poenja
topeng djatoh; brangkali djoega Albert ‘sengadja‘ djatoh-
ken itoe, kerna ija tida lantas poengoet kombali, hanja
lantas merabah pada kembang-kembang ijang masib ada,
dan timpoekken semoewa pada itoe nona-nona.

Sebentar lagi, tempo Albert bertemoe kombali sarha itoe
nona-nona satoe dari marika itoe menimpoek dengen kem-

bang haloes seikat pada Albert ijang lantas poengoet kem-

bang itoe dan tantjepken dilobang kantjing badjoenja, se-
deng kereta-kereta meliwati satoe sama lain.

,Nah itoelah satoe tandan;a ketjintadn !” kata Franz sam-

bil tertawa. G /

,Kaoe boleh tertawa sebrapa soekal® kata Albert dengen 3

bersenjoem : ,saja poen ada mendoega seperti kaoe. Ini
seikat kembang saja tida maoe lepasken.*

,Memang !” kata poela Franz: ,kembang itoe poen ada
djadi satoe pertandadn aken orang kenali kaoe!”

Marika itoe mengomong sambil memain ; tapi sigra djoe-
ga ada kelihatan, seperti kembang seiket itoe ada djadi
satoe petandain dengen sebenarnja; kerna tempo  Albert
bertemoe kombali pada si nona ijang telah timpoekken kem-

bang itee nona ini menepok tangan, oleh kerna melihat |

kembangnja tertantjep di lobang kantjingnja Albert.

el SRR Sl A (o,

,Bagoes! bagoes! sobatkoe!” kata Franz: ,sekarang moefai
sedap kalihatannja! Apa kaoe maoe saja berlaloe, sobat?
Tidakah kaoe ingin ada sendirian sadja di kareta ini?”

. Tida!” sahoet Albert: ,djanganlah kaoe berlaloe, djangan- -
lah kita kaboeroe napsoe. Saja tida maoe kena. terpelet
dengen lekas. Kaloe itoe nona soeka teroesken hal ini, di
hari besok ija nanti tjari pada kita, laloe kita nanti lihat apa

_ijang nanti djadi.“ '

ltoelah satoe kanjatain ijang kaoe ada tjerdik dan berhati-
hati!” kata poela Franz: ,maka kaloe nona itoe beroentoeng
dapet lilit kaoe dengen ramboetnja itoelah satoe tanda qang
ija amat berboedi.” :

Lama lagi Albert dan Franz berkandaran moendar-mandir
di itoe tempat karajadn, tapi ija-orang tida bertemoe kombali '
sama itoe sakawan nona-nona desa.

~ Tempo ija-orang balik kombali ka astana Rospoli, Graaf
de Monte~Christo tida di sitoe; 1toe Pendita berpakean biroe
poen soedah tida di itoe tempat.

Di itoe waktoe terdengar komba]}. boenjinja lontjeng besar

- ijang diboenjiken aken beritaoe, bahoewa karamean misti
brenti. Sekalian kareta lantas berlaloe ka dalem gang ijang
~ ada di sana sini: Albert dan Franz berkandaran poelang,

~ dan disamboet oleh toewan Pastrini di depan pintoe. '
r Franz menanjaken di mana adanja Graaf de Monte-Christo,
f’g dan Pastrini lantas britaoe, bahoewa Graaf itoe soedah
ﬁ soeroeh pasang lagi satoe kareta, dan pada poekoel ampat
" ini kareta soedah pergi ambil Graaf itoe di astana Rospoki.
Pastrini britaoe djoega, ijang Graaf itoe ada kirim koentji

roewangan roemah komedi ijang aken diserahken pada Franz
sf?'ifl,'_-_'d'an Albert. @ U , - 1

Franz menanja, kaloe Albert hendak m‘enonton;tapi'Alb‘ert
ada poenja niatan lain.

,Apa kaoe boleh toeloeng panggil satoe toekang pakean?“
kata Albert pada Pastrini: satoe toekang pakean sahoet
Pastini: ,boewat bikin apa ?“ |

,Boewat bikinken kita pakean orang desa uang kita ‘maoe

pakean di hari besok.®
"~ Bikin doewa perangkat pakean boewat di hari besok ax
tan;a Pastrini sambil gojang kapala: Maif, Toewankoe'ltoelah
satoe perkara ijang tida nanti bisa djadi; kerna di dalem
tempo delapan hari, teritoeng dari sekarang, tida ada satoe
toekang pakean nanti maoe bekerdja, kendatipoen dibri ba-
jaran satoe oewang emas aken pasang _'!satoe kantjing.“

— ,Kaloe begitoe, kita misti boewangken niatan kita 2 '

— ,Tida kerna pakean ijang dikahendaki itoe, tracesah
dibikin doeloe, sebab memang telah ada sedia. Saja nanti
adaken barang-barang itoe aken dipakean besok pagl oleh
toewan berdoewa.* _
- ,Kaloe begitoe,“ kata Franz pada Albert ,biarlah Kkita
serahken sadja hal itoe pada toewan Pastrini, dan kita-
orang berdoedoek makan dengen seneng hati ; habis ma-
kan, kita orang pergi nonton komedi. -

Kemoedian Franz dan Albert itoe naek ka loteng. Tem-
po Albert boeka pakean, ija simpan baik-baik itoe seikat
kembang haloes ijang tadi tertantjap di loteng kantjingnja ;
kerna kembang itoe misti djadi satoe pertandadn -aken di
hari besok. | :

Sesoedahnja seleseh Franz dan Albert itoe makan dan
minoem, boedjangnja Graaf de Monte-Christo dateng me-
- nanja padanja, di waktoe poekoel brapa ija-grang maoe

pake kareta. \

Franz dan Albert menengok satoe pada lain, selakoe ada
merasa koerang enak aken pake lagi orang poenja kareta.
Si boedjang mendoega apa ijang ada di hatl mar:ka itoe,
dan lantas sadja berkata poela:

,Graaf de Monte-Christo telah membri perentah denaen
pasti, bahoewa kareta misti disediaken boewat toewankoe
berdoewa pakean di dalem antero hari; maka djanganlah

toewankoe maloe-maloe aken pake itoe."

Franz lantas meminta; soepaja kandaradn itoe lantas di-
sediaken di depan pintoe pada waktoe itoe*djoega. Ke-
moedian ija dan Albert lantas pergi berpakean-pakean di
kamar. Sebentar lagi ija-orang soedah ada di roemah ko-
medi Argentine, berdoedoek di dalem roewangan poen]a-
nja Graaf de Monte-Christo. ' ;

Tempo komedi soedah main sebentaran, Gravin G....:
dateng ka dalem' roewangannja sendiri, dan dan setelah
berdoedoek, lantas sadja ija melihat. pada roewangannja le- -
laki poetjet, jaitoe Graaf de Monte-Christo, ijang ija tida dapet
lihat pada itoe lelaki, han;a dapet lihat Franz dan Albertdi -
roewangan iloe. ;

Franz merasa, ijang tentoe sekali Gravin itoe ingin tanja
apa-apa padanja, maka lantaslah djoega ija dan Albert ber-
djalan mengamperi. Baroe sadja ija-orang sampe ka dalem
roewangannja Gravin, lantaslah djoega Gravin silaken ija-
orang berdoedoek, dan sebelonnjaija-orang sempat berdee-
doek betoel, Gravin itoe berkata pada Franz

,Lekas amat kaoe soedah berkenalan sama itoe toewan
poetjet, hingga sekarang kaoe telah djadi ija poenja so-

~ bat baik.“

»Haroeslah saja berkata, Njonja Gravin!“ sahoet Franz
itoe: ,,bahoewa sébelonnja kita~orang mendjadi ija poenja so-
bat baik, sebegimana dikataken olehmoe, \kita—orang soe- 5,
dah trima  dari padan]a tanda-tanda persobatan di dalem -
antero hari.*

— ,Di dalem antero hari?”

— yja.”

— ,Begimanatah itoe?”’

— ,ltoelah satoe hikajat pandjang.”

— ,Apa_kaoe nanti tjeritaken padakoe ?”

— ,Saja koewatir kaoe nanti djadi lebih merasa takoet,
kaloe saja tjeritaken itoe.”

— yltoelah soewatoe lantaran aken saja djadi lebih merasa
kapingin denger kaoe poenja tjerita.”

— ,Baiklah kaoe menanti, sampe hnka}at ini telah sampe
pada achirnja.”

— ,Baiklah; saja poen soeka denger tierita dari awal
sampe pada achirnja. Tapi tjara begimanatah kaoe ini djadi
berkenalan sama dia itoe? Slapatah ijjang hadepken kaoe
padanja?’

— ,lja sendiri dateng padakoe, di waktoe saja soedah
antarken kaoe poelang pada kamaren sore.”

— ,Dengen toeloengan siapa ija dateng padamoe? ?”

— ,Dengen toeloengan toewan Pastrini.”

— ,Kaloe begitoe ija mondok di hotel ,,London,”_d-_i mana
kaoe djoega ada mondok ?”

— . Boekan sadja ija ada sama-sama saja di dalem hote}
itoe, hanja di atas satoe tingka-t_an djoega.”

—,Siapatah namanja orang itoe ?”

— ,Graaf de Monte-Christo.”



T Orang apatah itoe? Namanija itoe boekan nama_ toe—
- roenan.’
- ,Boekan: ija poen' bergelar begitoe oleh kerna namanija
satoe poelo ijang dibeli olehnja.”
— ,Pada orang matjam apatah dia 1toe tentoeng"” Do
,Hal itoe baiklah kaoe tanjaken pada Burggraaf de

Morcerf ’
»Kaoe denger sendm Toewan de Morcerf! IJa toelak
sa]a pada kaoe.” : £
. ,Kita haroes diseboet ada memmta terfaloe banjak, dan
| ktta haroes mengakoe djoega, bahoewa dia itoe. ada mani$ se-
~ kali, Njonja!” sahoet Albert pada itoe Gravin: ,orang ijang
* soedah djadi sobat kita sepoeloeh tahon lamanja, tida nanti
_ berboewat lebih banjak dari dia aken goena kita, dan apa
ihl]ang ija berboewat semoewa -ija berboewat dengen kala-
koean manis dan sopan, 1]ang membti kan]ataan bahoewa
~ dia itoe seorang bangsawan.” '
~ ,Baik,” sahoet itoe Gravin dengen tersenloem »tapi kaoe
~ nanti lihat, bahoewa si poetjet itoe boekan lain adanja,
hanja seorang ijang baroe djadi kaja dengen sekoenjoeng-
koenjoeng dan sekarang maoe habisken kakajadnnja. Apa
® kaoe soedah lihat lagi itoe prampoewan?”
. Prampoewan mana?” kata Franz.

,Prampoewan Grlek 1]ang eilok" 1toe qang kamaren
kaoe soedah lihat di sini.’ ,
_ —,Tida; kita rasa telah ada denger d;oega boenji tetaboean
fjang diboenjiken olehnja tapi ija sendiri tida kalihatan.”
,Tapi kaoe kira siapatah adanja itoe Pendita berpakean
iroe ijang kelihatan pada djendela berkelamboe poet !
i gedong Rospoli ?“ kata Albert pada sobatnja.




»Brapa djendela, itoe Graaf ada poenja di ‘gedong 1toe ?’
tanja poela itoe Gravin.

- — »,Apa kaoe telah d]alan djoega di d]alanan kerajadn o

— ylentoe! siapatah. tida berd]alan di sitoe pada ini
Jhari 2% :

— ,Kaloe begitoe, kaoe ada lihat djoega itoe doewa
djendela berklamboe koening dan satoe djendela berke-
lamboe poetih di gedong Rospoli ? Itoe tiga djendela ada
‘poenjanja hraaf itoe.*

— ,0h, apa. dia 1t.oe ada kaja besar? kaoe taoe, brapa
sewaaﬁnja tiga djendela begitoe boewat delapan hari, jaitoe
selama ada karajadn, lebih lagl djendela di 1toe gedong
Rospoli ?” ' -
~— ,liga atawa ampat ratoes oewang emas ?*

— ,Bilanglah doewa atawa tiga riboe oewang emas.*

— »Adoeh I , -

— ,.Apa ija poen]a poelo ada bri banjak asil padanja 77

— »lia poenja poelo, tidd sekali ada asilnja.*

— »,Mengapatah dia beli itoe ?”

— ,Sebab ija soeka.‘

— ,Barangkali ija ada poenja kebisadn aken bikin emas.*

— ,Sebenarnja, saja sendiri 'poen ada merasa, bahoewa
Graaf itoe ada kelihatan lain sekali dari orang orang ba-
njak.* | i, *

Di itoe waktoe ada dateng lain tetamoe ka dalem roewa-
ngannja itoe Gravin; maka menoeroet adat, Albert kasihken
tempatnja pada tetamoe itoe. |

Satoe djam kemoedian, Franz dan Albert telah ada di
roerﬁah toewan Pastrini.

Pada han besoknja di waktoe masihi pagi, Pastrini da-

teng ka dalem kamar Franz dan Albert itoe dengen teriring
- oleh satoe toekang pakean, ijang membawa bebrapa pakean
sebag_.mana ijang biasa terpake oleh orang-orang desa d1
Italié.

Franz dan Albert ,masing-masing memilih seperangkat
pakean itoe, dan sigra djoega ija-orang soedah pake itoe.

Baroe habis ija-orang berpake, Graaf de Monte-Christo
dateng dan berkata padanja: | o

»Toewan-toewan! maskipoen enak angkag“bersoeka-
soeka dengen ditemani, lebih enak lagi, kaloe angkaoe bo-
leh bersoeka-soeka dengen meneeroet kehendakan sendiri sa-
dja; sebab itoe saja dateng kasih taoe padamoe, bahoewa
di ini hari dan lain-lain hari poen angkaoe boleh pake
saja poenja kareta sesoekamoe. Toewan Pastrini brangkali
soedah bilang djoega, ijang saja ada poenja sedia bebra-
pa kareta; sebab itoe boleh sekali angkaoe pake dengen
senang hati itoe satoe kareta ijang kemaren, baik aken
bersoeka-soeka di karajadn, baik aken perkara lain. Kaloe
- kita satoe sama lain hendak bitjara apa-apa, kita orang. boleh
bertemoe di dalem astana Rospoli.*

Franz dan Albert”hendak meminta maif aken tampik itoe
kareta; tapi ija-orang tida bisa membri sebab ijang pantes, aken
menampik itoe, maka djadilah ija trima sadja oendangan itoe.

Sakoetika lamanja, Graaf de Monte-Christo itoe doedoek
beromong-omong dari banjak perkara, dan dari pada bitjaranja
adalah djadi katahoean, ijang dia itoe ada kenal banjak
perkara dan feepa-roepa ilimoe,

Franz dan Albert tida brani oendang Graaf itoe makan
dan minoem bersama-sama, sabagimana Graaf itoe telah
taoe oendang marika; sebabnja graaf itoe biasa makan sahari-

‘il

“hari barang makanan haloes, dan makanan ijang sedia
oleh Pastrini, tida demikian adanja. la-orang kataken dengen 3
teroes tercmg hal ini pada Graaf de Monte-Christo, dan
Graaf ini trima bitjara itoe, sabagimana orang ijang mengartl
orang poenja adat sopan. X _
. Albert ada merasa enak sekali oleh kerna likoenja itoe
Graaf ijang amat manis.

Sebab boleh pake teroes Graaf itoe poenja kareta, Albert
poen adakmerasa amat girang: ija poen ada poenja niatan
resia, dan sebab di hari kemaren itoe nona-nona desa ada
pake . kareta bagoes Albert poen ingin d,oega pake kareta
« ijang boleh saingin karetanja nona-nona itoe.

Pada poekoel satoe setengah. Franz dan Albert toercen
dari loteng dan teroes naik ka kareta; ija-orang poemja
koesir dan doewa pengikoet, jang memang ada pake koelit
binatang, pake djoega pakeannja ijang biasa, hingga kali-
hatan seperti binatang ijang berpakean tjara manbesia Albert
-ada tantjapken ija poen;a saikat kembanglqoe pada lobang
 kantjing badjoenja. '

Setelah Jlontjeng besar d:boenpken si koesir poen lantas
djalanken kandarannja ka djalanap kai"r‘a]aan dan sesoedah-
nja kandaran itoe djalan saliwatan dan dibalikken, saikat kem-
bang haloes terlempar dari dalem satoe kareta ijang berisi
- orang-orang prampoewan, dan kembang itoe djatoh ka depan :
Albert di dalem kareta, jaitoelah aken bri tanda, bahoewa kaloe
Albert dan sobatnja telah toekar pakean, itoe noma-nona
ijang kemaren poen soedah toekar pakeannja, dan ija-orang
masi kenali pada Albert oleh kerna adanja itoe kembang di.
lobang kantjing. Albert tjaboet itoe kembang ijang lajoe dari
lobang kantjingnja, dan laloe tantjapken di sitoe itoe kembang

-

ijang baroe ditimpoekken padanja dan masih segar. Sedang

_._bagltoe, itoe kembang ijang lajoe, ija tida boewangken,

han]a- pegang itoe di tangan, dan tempo karetanja saling
liwati sama karetanja itoe nona-nona, ija tjioemi itoe kem-
bang lajoe, hingga boekanlah sadja si nona ijang telah lem-
~ parken kembang itoe, hanja sekalian kambratnja poen djadi
tertawa dan kalihatan girang sekali.

Di hari itoe poen ada rame sekali, brangkali djoega lebih
rame dari pada di hari kamaren. Graaf de Monte-Christo
‘ada kalihatan sebentaran di djendela pada gedong Rospoh,
kemoedian ija tida kalihatan lagi. i

Di waktoe sore, tempo Franz dan Albert poelang ka
roemah-makan, Franz dapet trima satoe soerat dari oetoesan
Frankrijk, dengen apa dibri taoe, bahoewa pada hari besok
Franz boleh dateng mengadep pada Radja Agama.

Pada tiap kali dateng di kota Rome, Franz itoe poen
meminta idzin aken dateng mengadep sembahken hormat
pada itoe Radja atawa Paus, ijang djadi penggantinja Petrus
" mengapalai hal Agama Mesehi. :

Sebab itoelah di hari besok Franz tida nanti bersoeka-
. soeka di karajadn, hanja bersedia aken bersoedjoed di ha-
depannja itoe Radja Agama ijang beroesia toewa sekali dan
bernama Gregorius XVL

Sesoedahnja poelang dari astana Radja Agama, Franz itoe |
poen tida dateng pada tempat karajadn, hanja tinggal doe-
doek di dalem roemah, memikiri dengen hormat apa ijang
~telah dikataken padanja oleh Paus ijang soetji. _

Pada waktoe sore, poekoel lima, Albert poelang dari
karajain dengen merasa senang sekali. [toe nona ijang telah
lemparken kembang haloes padan]a, ada berpake kombali

- tjara prampoewan desa, dan tempo- karetanja saling liwati
sama karetanja Albert, nona itoe boekaken topengnja sesaaf
- hingga  Albert dapet hhat parasn]a dan ija adas ellok A
sekali. 4

Lakoenja nona itoe boleh ierpandang seperti tanda katjin-
taiin ; sebab itoelah Franz membri slamat pada sobatnja,
dan Albert samboeti itoe dengen memanggoet dan berse-
njoem. Albert berkata: bahoewa dengen memandang ting-
kanja nona “itoe, ija ‘ada merasa, ijang tentoe sekali nona
itoe ada teritoeng pada orang-orang bangsawan, 'dan pada
hari besok ija maoe tjoba toelis soerat pada si eilok itoe.

Selagi Albert tjerita dari hal ini dan itoe, Franz ada me-
rasa, seperti sobatnja hendak meminta apa-apa padanja,
tapi takoet memboeka moelcet. Maka Franz itoe lantas
.meminta, soepaja sobatnja kataken sadja apa ijang hendak
dikataken, dan ija djandji lebih doeloe, ijang ija soeka sekali
dan 'selamanja ada sedia aken berboewat apa-apa bagi goena
sobatnja. Sesoedahrija dipaksa-paksa Altert lantas berkata
bahoewa Franz nanti bri kesenangan besar padanja, kaloe
- di hari besok Franz biarken ija d]alan berkandaran sendirian
di karajadn. :

‘Albert mendoega, ijang ija poen]a nona EIIOk nanti maoe
boekaken topeng, kaloe Franz tida ada bersama- -sama,
dan Franz tida ada poenja niatan aken djadi satoe sang-
koetan di dalem Albert poenja perkara bertjinta-tjintaan ;
lain dari begltoe ija sendiri ada merasamglr\lw taoe, bagimana
nanti achirnja perkara itoe. Soedah bebrapa tahon ija sen--
diri ada djalan koeliling di tanah Itali€é, tapi belon sekali
ija  dapetken perkara _begitoe roepa, seperti ijang sekarang
ada kalihatan bakal djadi sama Albert, dan ija ada taoe,

. ijang Albert ada soeka mengomong banjak, hingga apa
;‘ﬁ_-g,oxmgla ijang -nanti djadi tentoelah djoega Albert nanti tjeri-
takeh qpadanja dari awal sampe pada achirnja. Sebab be-

gitoe, lantaslah sadja Franz itoe berdjamdji, ijang di hari
besok ija maoe menonton sadja dari djendela di gedoncr
s Rospoh :
- Pada hari besokn]a Franz itoe melihat Albert berkandar-
. an moendar-mandir dengen memegang seikat kembang be-
sar, ijang brangkali djoega ada di sertai dengen soerat ki-
riman. Sebentam lagi Franz lihat kembang itoe ada terpe-
gang oleh seorang prampoewan ijang berkandaran sama-
sama bebrapa temannja. 7

Di waktoe sore Albert ada merasa -amat girang, kerna ija
‘mendoega dengen pasti, 1jang ija poenja nona eilok itoe nanti
membri penjahoetan uang terbawa djoega oleh seikat kem-
 bang.
, Aken djadi senangnja Albert, Franz britaoe pada sobat-
. nja itoe, bahgewa di hari besok ija poen tida maoe toe-
roet bersoeka-soeka di kara;aan kerna ada banjak perkara
ijang ija misti toelisken didalem boekoe peringatannija.
 Albert tida salah mendeega, “ijang ija nanti dapet penja-
‘hoetan dari si nona eilok ; dan betoel djoega pada hari besok- -
.nja ija dateng pada Franz dengen membawa sepoetjoek soerat.
- ,Lihatlah ini! apa saja telah salah mendoega?“ katanja
pada Franz. »

»lja membri penjahoetan ? tanja Franz.

;,Batjalah soerat ini.“ £
Franz ambil soerat 1toe dan laloe membat]a begini :
 »Pada hari Slasa sore poekoel toedjoch, biariah kaoe
oeroen dari karetamoe di via Pontefm dan lantas d]alan me-

b

ngikoeti satoe prampoewan moeda, ijang rampas kaoe poe-
nja lilin. Kaloe kaoe sampe ka depan - tangga gered;a S
Ciacomo tjantoemlah sepotong pita dadoe pada poendakmoe,
soepaja itoe nona moeda nanti kenali kaoe.—Sampe pada
itoe waktoe, kaoe tida nanti dapet melihat lagi padakoe.
Biarlah kaoe berhati setia dan toetoep resia.“—

,Apalah kaoe poenja kira, sobatkoe ?“ kat,aAlbert pada
Franz, sesoedahnja sobat ini habis membatia. ’

,Saja rasa, kaoe poenja perkara bakal djad: perkara enak
sekah “ sahoet Franz. s
,Saja poenja rasa djoega begitoe,” kata poela Albert:

,~jangan kaoe berpikiran salah, sobat!” kata poela
Franz: ,sekalian orang bangsawan di kota ini nanti dateng
ka perdjamoean Hertog, maka kaloe betoel kaoe poenja
nona eilok ada teritoeng pada orang bangsawan tentoe
sekali ija tida nanti tinggal diam di roemah sendiri, hanja
dateng djoega di perdjamoean.”, :
~ ,lja dateng® atawa tida dateng di itoe perd]amoean saja
poenja pikiran atas hal dia itoe, tida nanti berobah,”
hoet Albert: ,,Kaoe soedah batja ini soerat, dan tida oe-
roeng kaoe merasa djoega, bahoeWwa orang hina-dina tida nanti
bisa menoelis begini baik.‘ &

Dengen sebenarnja djoega soerat itoe tida sekali ada
ketjelahnja; baik atoeran perkataan, balkpoen perkatadnnja
tida sekali ada ijang ketjiwa. .

- ,Ja, haroes saja berkata, ijang kaoe ada amat beroen-
- toeng di dalem pertemoeanmoe,” kata poela Franz sambll
bersen;oem ,

Bersen;oemlah dan tertawalah sebrapa ijang kaoe soeka
kata Albert: ,saja ada merasa soeka dan tjinta pada :

Ve

— »Adoeh! kaoe bikin saja kaget sobat! Sekarang saja
ekanlah saja misti pergi sendiri sadja ka perdja-
moeannja Hertog de Brociano, hanja brangkali djoega saja
misti poelang sendiri sadja ka Florencie. .

— »,5aja bilang padamoe, bahoewa djikaloe itoe nona

~ eilok ada beridat manis, sedikitnja poen saja nanti tinggal

di kota ini anem minggoe. Saja senang di kota ini dan
lagi saja soeka tjari taoe perkara-perkara koeno ijang me-
mang ada banjak di ini kota ijang toewa.” .

Di itoe waktoe datenglah boedjang membri tane, bahoe-

. wa mzkanan telah sédia,. hingga Albert dan Franz lantas
4 _ berbangkit aken pergi berdoedoek makan dan minoem dengen

niatan aken mengomong lagi, pada sesoedahnja bersantap.
- Tapi baroe sadja. seleseh marika itoe makan minoem,

E boedjang dateng poela sambil bri taoe bahoewa Graaf de Mon-

te-Christo. minta bertemoe. =
Ini Graaf ada dapet kabar, bahoewa Franz dan Albert

- maoe sewa satoe roewangan di roemah komedi Argentina

tapi tida dapet, kerna semoewa roewangan telah tersewa;
sebab itoelah Graaf ini dateng gﬁembaw{a koentji roewa-

- ngaanja pada doewa sobatnja itoe.

Franz dan Albert meminta maidf dan maoe tampik koen-

- _tji itoe oleh kerna ija-orang rasa, ijang Graaf itoe sendiri
. perloe pake itoe roewangan; tapi Graaf lantas bri taoe
. padanja, . ijang pada sore itoe ija tida nanti menonton di -
e"."Argentina, hanja nanti menonton di roemah Komedi Valle
t!dan ija poenja roewangan di Argentina nanti tinggal kosong,
kaloe Franz, dan Albert tida pake itoe. Sebab begitoe, dja-
dilah Franz d,arf'Albert trima djoega itoe koentji.



Di Waktoe sore ija-orang dateng di roemah komedi, {api
sebegimana biasa orang-orang di Itali¢, boekan aken me-

\d o
nonton, hanja aken bertembe dan mengomong-ome,"“‘/sama

kenalannja.

Franz dan Albert bertemoe kombali pada Gravin.

Gravin G .. .. maoe bitjara lagi dari hal Graaf de-
Monte-Christo; tap1 Franz lantas bri taoe padanja satoe per-
kara baroe, ijang Gravin itoe belon taoe: kemoedian lantas
sadja Franz itoe tjeritaken halnja Albert sama si nona eilok,
ijang belon katahoean siapa adanja.

Dari sebab toeioet katanja orang, perkara begitoe memang
sering terdjadi di ltalié, Gravin itoe poen pertjaja adanja
hal itoe dan lantas djoega membri slamat pada Albert ijang
telah dapet ,djantoeng hati.” '

"~ Tempo maoe berpisah, Gravin itoe berdjandji pada Franz
dan Albert aken bertemoe satoe sama laen di perdjamoeannija
Hertog de Braciano. - |

- itoe nona katjintadnnja Albert ada memegang d]andjl be-
gimana ada terseboet di dalem soeratnja; kerna di dalem
doewa hari lamanja ija tida kalihatan. |

Achir-achirnja datenglah hari Slasa, jaitoe hari pengabisan
dari itoe karajadn bertopeng. Di itoe hari ada rame-sekali,
kerna segala orang ijang belon toeroet bersoeka-soeka di
karajadn itoe, dari sebab tida ada tempo atawa tida ada
oewang, toewa dan moeda’ dateng di itoe karajain, saling
timpoek satoe sama lain sambil bersoerak-soerak dan tertawa,
dan kendatipoen begimana riboetnja djoega kalakoean ma-
rika itoe semoewa, tida sekali ada terbit keroesoehan, se-
begimana ijang sering terdjadi di antara ‘bangsa lain, pada
- waktoe ada keramean.



- Sendiri, qebegnmana telah dlpmta oleh itoe non ang me- ]
at padanija.

Semingkin sore, ada djadi semmgkm rame. Soewaranga

orang ada terdenger seperti goemoeroehn;a hoedjan deras,

~ sedeng kembang-kembang telor-telor berisi tepoeng, boewalhi-

boewah ketjil dan kembang goela ada mela]ang meseraboetan
dilimparken oleh orang orang.
~ Pada poekoel tiga ada terdenger boenjinja matiam-mariam
ijang bri taoe pada semoewa orang, bahoewa soedah dateng
tempo aken perlombadn koeda.

. Di itoe waktoe djoega sekalian kandaran sigra berlaloe
dari djalanan karajadn, dan sekalian manoesia ijang ada di
djalanan itoe, pergi mendesak ka depan roemah-roemah
orang dan berdiam di sitoe, soepaja djalanan tinggal ter-

 boeka. Sigra djoega orang dapet lihat sekawan soldadoe

ijang djalan dengen berkoeda dari oedjoeng djalanan sampe

ka lain oedjoeng; kemoedian terdengerlah poela boenij

mariam, jaitoe aken Britaoe, bahoewa djalanan karajaén itoe

. telah kosong sepandjangnja.

~ Ampir di itoe waktoe djoega kalihatanlah toedjoeh atawa

- delapan koeda ijang berlari keras sekali dengen disoeraki

oleh sekalian penonton ratoesan riboe orang banjaknja;
latoe sigralah djoega kadengaran boenjinja tiga mariam,
ijang britace pada semoewa orang, bahoewa koeda nomor
tiga ijang menang di perlombaidn itoe.

- Sahabisnja itoe boenjian mariam, sekalian kandaran ijang
tadi pergi menjingki#, demikianlah djoega sekalian manoesia

. ijang telah minggir, dateng kombali bersama-sama ka itoe

djalannan karajain, hingga di dalem sasadt sadja djalanan

itoe telah djadi penoeh kombali dengan roepa-roepa kandarin
dan orang, dan di antara orang-orang ini adalah banjak
sekali ijang mendjoewal lilin. S o

Sekalian pendjoewal itoe betriak-triak menawarken daganga
annja, dan dagangan itoe lakoe sekali, kerna samoewa orang -
ifjang ada di karajadn, membeli itoe aken dipasang sebentar,
‘kaloe mata-hari soedah silam: di itoe waktoe poen semoewa
orang nanti berdjalan dengen membawa lilin berapi, dan
- sambil berdjalan moendar-mandir, ija-orang nanti saling
padamken apinja lilin orang; (masing-masing tida maoe kasih
apinja dipadamken orang, tapi masing-masing maoe padamken -
lain orang poenja api). ‘ -

Satelah mata-hari soedah silam, tida kadengaran lag
soewaranja toekang-toekang lilinijang beriboe-riboe banjaknia,
dan sigralah djoega sekalian orang soedah pasang lilinnja,
hingga di sadntero djalanan karajadn itoe djadi terang seperti
siang. Sedang begitoe, rioeh sekali kedengaran soewara
tertawanja dan soeraknja orang, dan di sana-sini kalihatan
orang-orang<ijang tioep lain orang poetija api dan ijang pa-
sang kombali lilinnja, hingga adalah djoega ijang merampas
orang poenja lilin, soepaja orang ini terpaksa merampas
djoega lilinnja orang,

Ini hal memain dengen saling padamken apinja lilin ada
dilakoeken ampir doewa djam lamanja. Ampir pada saban
lima minut satoe kali Albert mengeloewarken horlodjinja aken
melihat waktoe, achir-achirnja djaroemnja horlodji itoe me-
ngoendjoek waktoe poekoel toedjoeh. Di itoe waktoe Albert
melompat toeroen dari dalem karetanja, hmgga Franz tinggal
sendirian di dalem kandaran itoe.

Sedeng Albert berdjalan, adalah behrapa orang ijang hen-

. dak tioep Albert itoe poenja api atawa rampas lilinnja;; aken
- tetapi siapa djoega mendekati dengen bermaksoed begitoe,
:"’.tla dapet ija mengganggoe pada Albert kerna Albert ini
sigrawég@lak padanja itoe. ’
~ Albert djalan menoedjoe ka gred;a San-Ciacomo, dan Franz
elihat padanja itoe dari djaoeh. Di waktoe Albert sam-
| pe di tangga geredja itoe ija dihamperi oleh satoe nona
. berpakean tjara prampoewan desa, dan nona ini ambil
| Albert itoe poenja lilin, dengen tida sekali ditjegah oleh
Albert Kemoedian Franz lihat ijang sobatnja berdjalan de-
ngen pegangan tangan sama nona itoe tapi sigeralah djoe-
. pa Albert dan nona itoe soedah tida kelihatan lagi.

. Dengen sekoenjoeng-koenjoeng berboenjilafi lontjeng aken
" bri tace, bahoewa hal karajadn telah sampe pada achirnja,
 dan di itoe sait djoega sekalian api lilin djadi padam,
hingga di djalanan karajadn itoe djadi gelap.

Soewara ijang rioeh poen berenti dengen sekoenjoeng-
koenjoeng. Tida lain ijang kedengaran, hanja melinken
-boenjinja kandaran&kandaran., ijang djalan poelan‘g;\ tida
! lain ijang kalihatan terang melinken sedikit api di sana-
- sini ijang bergoemilang di dalgn roemah-roemah dan kali-
"’hatan dari djendela-djendela.

Segra djoega Franz soedah poelang ka hotel ,Londdn. » _

Barang makanan telah teratoer di atas medja, dan dari
sebab, Albert soedah bilang, ijang ija tida nanti poelang
s:ang-smng Franz berdoedoek~makan-minoem sendiri. Toe-
wan Pastrini melihat itoe lantas djoega menanjaken menga-
pa Albert tida ada sama-sama, Franz berkata sadja pada
toewan roemahj® bahoewa dari sebab ‘Albert telah dapet
oendangan orang, ija tentoe soedah pergi ka roemahn]aﬂ
pengoendang, _
 Franz telah berniat aken menoenggoe poelangnja Albert
boewat pergi bersama-sama ka perd]amoeannja Hertog de
Bromano maka ija pesan djangan orang sediaken kareta aken
dia, kaloe belon poekoel sebelas; pada Pastrini ija pesan,
" soepaja orang lantas mengabarken padan]a, kaloe Albert
dateng. Sampe poekoel sebetas, belon djoega Albert kelihat-
an : sebab itoe djadilah ija berangkat sendirian sadja, se-~
soedahnja bri taoe pada Pastrini, ijang ija nanti tinggal
antero malem di astananja Hertog de Brociano.

Astananja Hertog.itOe bagoes sekali dan istrinja bisa se-
kali merawati roemah tangga.
- Tempo Franz sampe di astananja itoe Hetog, toewan
bangsawan itoe poen menanjaken, mengapa Albert tida
dateng sama-sama. Franz menjahoet, ijang ija telah tepisah
dari sobatnja itoe pada waktoe sekalian lilin- di karajadn

dipadamken! -
-.gl:;( bagitoe, ija belon poelang dari tempat karajaan
tadi ata itoe Hertog. .

»Saja soedah.toenggoe dia sampe di ini waktoe, tapi belon
djoega ija kalihatan,“ sahoet Franz.

— »Apa kaoe taoe, ka mana ija pergi?“

— »Tida; saja tida taoe dengen betoel; saja rasa sadja,
ijang ija pergi bertemoe pada satoe nona.”

— »Ach! di ini malem ada banjak bahaja aken orang'ijang
pergi dari roemah; boekankah begitoe, Njonja gravin?”

Omongan itoe. dikataken pada Gravin G . ... . ijjang
baroe dateng dengen terpimpin oleh toewan Torlonia, soeda-
ranja Hertog. ; _

»oaja rasa,” . sahoet gravin itoe: ,malem ini ada baik
sekali; dan siapa ijang ada di sini, nanti merasa koerang
enak, dari sebab sang malem lekas berlaloe.” ’

»Saja tida bitjara dari hal orang-orang ijang ada di sini,”
kata poela itoe Hertog dengen bersenjoem ,siapa ada di sini,
‘ija tida terantjem oleh bahaja, katjoewali (ijaitoe orang-orang
lelaki) kena ditarik hatinja oleh kaeilokanmoe, sedang orang-
orang prampoean boleh dapet sakit, dari sebab ingin berparas
seperti kaoe; tapi saja ada bitjara dari hal orang-orang
ijang ada di djalanan di dalem kota ini.”

— ,Hala! siapatah nanti ada di djalanan pada waktoe
‘bagini, kaloe boekan boewat dateng di perdjamoean ?”

,Kita poenja sobat Albert de Morcerf, Njonja!“ sahoet
Franz; ,saja telah terpisah dari padanja pada waktoe poekoel
toedjoeh, sedang ija pergi hamperi ija poenja nona ijang belon
terkenal; sampe sekarang saja belon melihat lagi padanja.”

— ,Bagitoe? dan kaoe tida taoe ija ada di mana ?“

— ,Tida sekah"‘ i

— ,la belon lepasken ija poenja pakean uang ija pakea&;

di kara]aan

— ,,Lebih baik, kaloe kaoe soedah tida kasm ija pergi.
Mengapatah kaoe tida menjegah sedeng kaoe ada kenal
Rome lebih baik dari padanja ?”
~ — ,Sebab ada lebih® ‘gampang tahan lad]oenja itoe koeda
no. 3 ijang menang di perlombadn, dari pada tjegahken
Albert,berangkat pergi. Tap1 apatah djoega kaoe koewatirken
aken d1a itoe ?* |

: — ,,Siapa taoe ? malem ini ada gelap sekali, dan kali
Tiber tida djaoeh dari itoe tempat, di mana kaoe terpisah
dari Albert.“ |

Franz djadi kaget, oleh kerna denger omongan itoe dan
beringat pada adanja bahaja di kota Rome. '

,Sebab itoelah saja soedah bri taoce pada Pastrini, ijang
saja aken tinggal di sini antero malem, Toewan Hertog"“
kata Franz: ,,dan saja soedah pesan, soepaja orang nantlv
lantas kabarken, saja, kaloe Albert soedah poelang. “

,,Llhatlah"‘ tan]a itoe Hertog ,,1toe satoe boedjangkoe‘
mendateng1 ka sini; saja rasa, ija tjari padamoe, sobat!®

Tida salah doegainnja Hertog itoe; kerna setelah  itoe
boedjang dapet lihat pada ‘Franz, lantas djoega ija me-
ngamperi. i

,» Loewankoe !I“ kata boedjang. 1t:>e pada Franz: ,toewan
_ ijang poenja hotel ;,,London* membri taoe, bahoewa ada se-
orang hendak bertemoe pada toewankoe dengen membawa
satoe soerat dari Burggraaf de Morecerf."

,,Dengen bawa satoe soerat dar1 itoe Burggraaf !“ tanja Franz.
i ”Ja (49

— ,,Slapatah orang itoe ?*

N,;?]a tida kenal padanja . _ | '
| engapa ija tida bawa soerat itoe padakoe di sini?“

T R e B B A G S e S R e S e G

— ,ltoe orang ijang membawa kabar, tida sekali adaka-
sih katerangan aken hal itoe.**

— ,,Tempo ija lihat saja masoek, “aken sampeken kabar

pada toewankoe, ija lantas berd]alan pergi.“

»Ach, baiklah sigra kaoe pergl trima itoe soerat, kata
Gravin G, . .0t : y,barangkali djoega sobatmoe ada dapet ka-
tjilakain. :

»oaja berangkat sekarang djoega,“ kata Franz. »

— ,,Apa kaoe nanti dateng kombali aken membri kabar
pada kita-orang di sini ?*

— ,,Ja, djikaloe tida ada perkara djelek; kaloe ada per-
kara begitoe, saja belonnja taoe, apa saja nanti bikin.

— ,,Saja bri ingat padamoe, kendatipoen di dalem hal

. apa poen, biarlah kaoe berhati-hati."

— ,,0h, djangan koewatir.*













